
TERUGGAAN EN JUBELJAAR

 Dankie, broer. Julle kanmaar sit. [’n Broer praat in tale. Leë
kol op band. ’n Ander broer gee uitleg—Red.] Amen. Amen.

Prys God. [’n Broer praat in tale. Leë kol op band. ’n Ander broer
gee uitleg.] Amen.
2 Wat ’n wonderlike ding is dit vanaand om te hoor dat dit gesê
word voor ons…voor ek nog met julle kom praat, God wat vir
ons belowe dat Hy ons ’n vars salwing sal gee. Dis hoekom ons
hier vergader het, dis hoekom hierdie diens gereël is.
3 Ek ag hierdie beslis as ’n groot voorreg om hier te wees
vanaand, om weer saam met hierdie kerk te vergader, hierdie
aanbidders, saam met my goeie vriend, Broer Moore, sy pragtige
vrou, en hulle familie, en al die families van die Here wat
hierbuite vergader het vir hierdie tyd van gemeenskap, jubileum.
Ons vergader rondom die Woord van God en rondom die lof en
aanbidding van Sy mense.
4 En ek het beslis iets gemis om nie ons broer te hoor praat
oor die uitstorting, aan die begin van die uitstorting van die
Heilige Gees by Azusastraat in Los Angeles nie. En ek het die
bandopname-man vooruit gestuur, Broer Sothmann, wat hier
iewers is, om die boodskap op te neem vanmôre sodat ek dit
sal kan hoor. En ons het gisteraand deur die storm gery, om dit
te probeer maak, maar ons het dit gemis, en ons het so moeg
geword, moes net by Little Rock stop, tussen twaalf- en eenuur
en ’n rukkie slaap, ek het verslaap vanmôre. So, was soort van
moeg, ons was nogal baie besig, en maak nou gereed om oorsee te
gaan ensovoorts, so ons was net ’n bietjie moeg. En maar, ek’s…
weet ek sal geniet om hierdie patriarg se boodskap oor daardie
tyd te hoor.
5 Eenkeer in, bo in Kanada, was ek bevoorreg om Broer Moore
die storie te hoor lees, en ek het altyd gewonder waar daardie
boek heen is, ek wou dit lees, van die hartseer en uitroepe van
daardie mense in die vroeë uitstorting van die Heilige Gees. Ek
dink een van hulle het ’n klein kindjie verloor of iets, moes…
het nie eers ’n kis gehad om dit in te sit nie, moes ’n paar planke
gaan saag en ’n kis maak. En o goeiste, hoe hulle verwerp is deur
diemense!Maar tog, met ’n onsterflike geloof, aanbeweeg om die
groot kerk vandag te sien wat dit voortgebring het.
6 Wys jou net wat geloof kan doen. Ek dink as ’n persoon ooit
seker is in hulle hart en iets het waaraan geloof kan anker, hulle
nooit behoort op te hou nie, maak nie saak hoeveel keer hulle
verslaan word nie, hulle behoort aan te gaan.
7 Julle weet, daar was eenkeer ’n man wat wou skryf ’n…
gedink het hy kan strokiesverhale skryf. Niemand wou sy—sy

vermoë aanvaar nie, en uiteindelik het hy ’n paar rubriekies
begin skryf vir ’n kerk, en hy het beland in ’n—’n ou rot-besmete
motorhuis en probeer om ’n paar stories te skryf, en niemand
wou hulle aanvaar nie, en elke koerant het hulle geweier, gesê
hy het nie die vermoë gehad nie, maar tog het hy geglo hy het,
en hy het aan en aangegaan. En hy het die eienaardigheid van ’n
sekere klein muisie begin oplet, wat in die motorhuis was, en dis
waar die storie van Mickey Muis gebore is. En Walt Disney nou,
miljoene en miljoene dollars wat sy maatskappy, of wat hy ook
al het, werd is, omdat hy geglo het dat daar iets in hom was, wat
gepols het.
8 En as ’n man dit kan doen deur die natuurlike, wat van ’n
man wat gepols word deur die Heilige Gees, wat glo dat God Sy
prestasies na diemense toe gebringwil hê, en by die Skrif sal bly?
9 Ek sien hierdie week uit, na ’n herlewing in my eie siel. Ek
het gister vir my vrou gesê, toe ek ’n bietjie goeie nuus gehoor
het, en ek het soontoe gehardloop en my arms om haar gegooi
en geskree: “Ek’s vry!” en in die kamer ingegaan en begin huil.
En ek het gesê: “Jy weet, ek—ek—ek—ek wil hê God moet my ’n
herlewing in myself gee.” Ek het gesê: “Vir omtrent vyf jaar was
ek versmoor onder ’n—’n groot las wat nou gelig is en…” En ek
het gedink: “O, goeiste, ek gaan af na Broer Jack en hulle almal
toe, mense bid vir my dat ek ’n herlewing onder in myself sal hê,
ek het dit regtig nodig.” Ek dink ons voel almal baie so.

Sister Anna Jeanne, ek waardeer regtig daardie artikel wat
jy geskryf het, veral oor daardie petjie, ek sou dit graagwil sien.
10 So dankbaar om Suster Moore hier oorkant te sien, in die
wete dat sy siek was vir ’n geruime tyd; en Billy het vir my gesê
dat sy ’n tyd gelede hier gepraat het oor iets, dit was ’n getuienis
van die genade van God, Sy genesingskrag.
11 En gedurende tyd hierdie week, as die Here wil, wil ons ’n
paar genesingsdienste hou, vir die siekes bid, en ons beplan om
dit te doen, en vir almal te bid, wat komomvoor gebid teword, en
ons verwag datGod ons nog ’nAzusastraat-uitstorting sal gee.
12 En so nou, ek weet dit…julle het gehad…Ek het gedink
die herlewing, of, die diens, het gister begin, maar ek het
uitgevind dit het al aangegaan van verlede Sondag af, glo ek.
So, ek weet julle het groot sprekers hierbinne gehad, en ons is
beslis dankbaar dat die diens hierdie het…in hierdie atmosfeer
ingekom het vanaand. Dit behoort nie te moeilik te wees om aan
iets te dink om te sê aan so ’n ontvanklike gehoor nie, en—en die
Gees wat alreeds hier is, so jy stap net reguit Daarin, dit voel baie
goed om dit te doen. En ek, dankbaar dat ek dit altyd vind hier in
hierdie kerk, ’n goeie verwelkoming van die Heilige Gees.
13 Nou, daar’s mense wat staan, en buite, en dit was rondom
toe ons gekom het, het hulle afgekom, ’n ry gevorm wat agtertoe
gestrek het; hulle…geen plek om in die boonste of onderste

verdieping in te kom, in die balkonne en dinge nie. So, ons is—ons
gaan probeer om op te skud so vinnig as moontlik, en vanaand,
’n rukkie met julle te praat, en dan, môre-oggend, is daar ’n—’n
—’n sessie, ek reken in die oggend. En ek—ek’s seker almal wil
môremiddag hier wees, Broer Jack gaan vrae beantwoord.

Ek het gesê: “Broer Jack, wat daarvan?”
Hy het gesê: “Ek—ek—ek het die antwoord, maar ek weet nie

van die vraag nie,” het hy gesê. So, ek’s baie bly die las is op hom
om vrae te beantwoord.
14 Nou, ons is bly en hou altyd daarvan om mekaar te ontmoet,
en te praat, en—en ’n goeie tyd van gemeenskap te hê, en dis wat
dit is, maar nou laat ons nou stil word vir ’n paar oomblikke
aan die opregte kant van hierdie dinge, in die wete dat ons
almal marsjeer na die einde toe, dag na dag. Ek het gedink aan
hierdie ou patriarg hier, hoeveel wat saam met hom aanbid het
in Azusastraat, alreeds daardie rivier oorgesteek het. Eendag
sal party van ons, as die Here vertoef, praat van die dienste in
Shreveport tydens die jubileum, ons sal oorgegaan het, baie, ons
moet onthou dat ons dit moet doen.
15 So, onsmoet elke voorsorg tref, ons kan nieweer terugkom en
weer probeer nie, ons moet dit nou doen, so wanneer ek na die
gehoor toe kom, probeer ek nooit kom om ’n gehoor te behaag
nie, ek was nog nooit skuldig daaraan nie, ek kom om God te
probeer behaag. En partymaal mag ek dinge sê en…?…mag
knyp of seermaak, maar ek bedoel dit nie op daardie manier nie;
ons moet bly by die waarheid en wat reg is, en om die Heilige
Gees te sien afkom en dit bevestig, dat dit reg is, en dis wat ons
almal soek.

Nou, voor ons ’n Skrif lees, wil ek hê ons moet net weer ons
hoofde buig vir ’n—’n woord van gebed.
16 Ons God, ons nader U Troon, vanaand, in die Naam van die
Here Jesus. Net omdieNaam te noem, doen iets aan ons, wantDit
is pragtig. En ons kom nou op, lig op uit hierdie geboutjie hier,
gaan verby die bopunt van die gebou, verby diemaan, sterre, in U
Teenwoordigheid in en rondomUgroot goue altaar om ons geloof
en ons versoeke Daarop neer te lê saam met ons Offerande, die
Here Jesus, en ons kom in Sy Naam, in die wete dat Hy gesê het:
“As julle die Vader enigiets inMyNaamvra, sal Ek dit toestaan.”
17 En nou kom ons eers om ons sondes, en ons foute, en al die
verkeerde te bely, o, hulle is, soveel van hulle, Here, dat hulle
veelvoudig is, maar ons pleit net om genade. En ons sou vra, Here,
dat in hierdie groot tyd van gemeenskap, dat U weer na ons sal
terugkeer in ’n groot uitstorting vanU seëninge opUmense. Soos
ons duisternis sien neerdaal en die uur wat nader kom, en die
kerke verder sien weggaan van mekaar in die uur waarin ons
lewe, trek ons weer nader, Here, met die bande van gemeenskap
om die Woord en om die Gees.

18 Mag daar nie ’n persoon wees wat êrens naby is, binne of
buite hierdie gebou, wat nie vanaand daaruit sal voordeel trek
dat hulle hiernatoe gekom het nie, mag hulle openhartig kom,
en mag ons wat praat, openhartig praat, mag ons geheel al al
oorgegee wees aan die Heilige Gees, dat Hy ons mag neem en Sy
wil laat geskied.
19 Ons dank U baie nederig vir die Boodskap wat ’n paar
oomblikke gelede gegee is, dat ons diep in ons harte voel dat
ons nou die belofte het dat—dat U ons sal besoek, en ons sien uit
daarna, Here, soos kinders aanwie ’n belofte gegee is.
20 Seën die Woord, die voorlesing, heilig die ore wat hoor en die
stem wat spreek, en bring hulle wat afgedwaal het, terug na die
kudde, en hulle wat binne gebly het, moedig hulle aan om aan
te gaan. Genees elke siek persoon, O God, mag daar nie ’n swak
persoon in onsmiddewees vanaand,wat nie genees sal word deur
U Teenwoordigheid nie. Mag ons besef dat hierdie met wie ons
praat en dit hoor terugpraat met ons, nie ’n mite is nie, maar dit
die opstandingskrag is van ons Here en Verlosser Jesus Christus,
Wat onder Sy mense woon. Ons luister na U Stem, Here, om te
hoor wat ons moet doen. In die Naam van Jesus Christus, vra ons
dit. Amen.
21 Nou, ek wil hê julle, as julle wil, moet saam met my blaai in
die Bybel na die Boek van—van Levitikus die 25ste hoofstuk, en
ek wil die 9de en die 10de vers lees om hieruit ’n konteks te neem
vir wat ek graag wil sê.
22 Terwyl julle blaai, wil ek ’n paar vriende herken hierbinne
wat ek vanaand sien: Broer en Suster Williams van Phoenix
waar ’n diens binnekort daar gaan plaasvind, by die mense van
Phoenix; ek sien ook vir Broer en Suster Norman hier van Tucson
af; reg agter hulle Broer en Suster Evans van onder in Georgia;
en baie ander wat ek net oral begin raaksien en sien. Die Here
seën julle.

In Levitikus, die 25ste hoofstuk en die 9de en 10de vers:
Dan sal jy in die sewende maand, op die tiende van die

maand, ’n basuinklank laat deurgaan, op die versoendag
moet julle die basuin deur julle hele land laat gaan.
En jullemoet die vyftigste jaar heilig, en ’n vrylating in

die land uitroep aan…sy bewoners: en ditmoet vir julle
’n jubeljaar wees; dan moet julle elkeen na sy besitting
en elkeen na sy geslag teruggaan.

23 En ek wil die teks neem uit: Teruggaan En Jubeljaar. Nou,
soos ek verstaan, en gesê is, dat hierdie vandag die tyd van vyftig
jaar gelede is, glo ek is dit, as ek dit nie misverstaan het nie, wat
dieHeiligeGees opnuut uitgestort is in die staat vanLouisiana.
24 En ek het ’n bietjie geskiedenis gelees oor die
Pinksterbeweging, hoedat dit omtrent ’n honderd jaar gelede

uitgestort is in Rusland, hulle dit verwerp het, julle sien wat
hulle het; en waar God ook al Sy seëninge heen stuur en mense
dit verwerp, gaan die plek altyd oor in chaos, verrot net in sy
toestand. En ons is seker dat die Boodskap en die krag van God,
waarin ons almal glo, so vreemd is…so vreemd is vir die wêreld
en sy denkwyse, dat, ek glo, dat ons nasie basies gedoen het wat
die res van hulle gedoen het. Nou, tot eer en verheerliking van
God, is ons bly vir wat Hy ons gegee het.
25 En Israel, God het vir Israel, wat Sy dienskneg was, ’n
besitting gegee. En ons wil dit baseer soos ’n Sondagskoolles. Ek,
môre-aand, wil ek graag preek oor die onderwerp van: Hoekom
En Hoe Om Terug Te Gaan. En nou, vanaand het ek gedink
ek sou, min of meer, sodat die mense dit nie sou kry nie, dit
nie sou mis nie, liewer, dit nie sou begryp nie, ek dit soort van
sou onderrig soos ’n les van wat plaasgevind het, en volgens my
eerlike en opregte geloof, wat dit was, en wat plaasgevind het, en
hoekom. En danmôre-aand:HoeKomOns Terug?
26 Nou, in ’n tipe, of ’n beeld, neem ons vir Israel, omdat dit
jubeljaartyd is en dieKerk ’n deel gegee is, wat Christus Self was,
wat uitgestort is deur die Heilige Gees, in elke hart in wat Dit sou
ontvang en seuns van God word. Nou, Israel was ’n dienskneg
van God, en hy…daar is vir hulle ’n besitting gegee, en hierdie
besitting moes nie aan enigiemand anders gegee word nie, dit
moes net vir Israel alleenwees, Palestina het aan hulle behoort.
27 En as ons die tyd gehad het, of, tyd ons sou toelaat, liewer,
om terug te gaan en die geboorte van daardie patriarge te neem,
(Toe hulle gebore is uit daardie vroue, en, elkeen van hulle het,
as die babatjie besig was om gebore te word, en die moeder
in geboorte die stem van hierdie patriarge ge-uiter het, hom
posisioneel geplaas, op sy plek, in Palestina honderde jare later.)
hoe ons ons vertroue kan plaas in hierdie geskreweWoord omdat
Dit so geïnspireerd is, dat elke fase Daarvan aaneengeskakel is,
en Dit ’n prentjie skets vir ons van wat God was, en wat God is,
en altyd sal wees!
28 Nou, ons vind uit toe Josua die erfporsies verdeel het onder
die mense, elke persoon posisioneel geplaas is, presies soos
hierdie Hebreeuse moeders daardie kinders vernoem het, hoe
hulle in Palestina geplaas is net op hulle plek: Asser, Gad, en—en
Naftali, en elkeen, Juda; elkeen net in hulle posisie geplaas.
29 Wat ’n—’n wonderlike prentjie gee dit vir ons, omdat dit ’n
tipe is van God wat in die Kerk, Homself plaas, elke lidmaat,
elke klip, elke plek, elke Christen, op sy eie. Elkeen van ons, op
ons eienaardige manier, het ’n plek in die Huis van God, soos
Salomo se tempel uitgekap was, regoor die wêreld, maar toe die
ingebring is deur…na Joppe deur, ingedryf is, en daarvandaan
geneem is met ossewa, en al hierdie eienaardige rotse hulle plek
gehad het toe die tempel aanmekaargesit is.

30 En ek dink dat God, regdeur hierdie tyd baie vreemde klippe
uitgekap het wat ons dalk nie verstaan het nie, maar hulle het
hulle presiese plek in die tempel, in die gebou van God. En Josua
het, deur inspirasie, nie netmetwiskunde nie, hy—hy het deur…
geïnspireer deur God, het hy aan elkeen van daardie patriarge
hulle posisie toegeken, net presies waar hulle name hoort.

31 Wat ’n—’n prentjie voor ons van God in Sy meesterwerk!
Niemand kon dit ooit gedoen het behalwe God nie, daar’s geen
manier om dit te doen nie, God alleen. Dit was om te wees vir…
moes hulle—hulle s’n wees vir altyd, dit was ’n gawe van God.
God het, deur Sy wonderlike genade, aan hierdie mense hierdie
land gegee in hierdie posisie en hulle daarin geplaas volgens Sy
Woord en die geboorte van die mense, net volmaak, hoe dit net
reg ooreengestem het, en ek dink dit was ’n tipe.

32 En nou, niemand anders kon daardie plek inneem nie, dit
was net vir Israel alleen, net hulle alleen was die enigstes wat
hierdie plek kon inneem, en dit behou, die seëninge, op die plek.
En as op-een-of-ander-manier, gedurende hierdie tyd, as hulle
hulle erfdeel verloor het op ’n manier, dit mag armoede gewees
het, dit mag een of ander manier gewees het wat hulle—hulle
hulle erfdeel verloor het waar hulle vaders…Een sou dit vir sy
seun nalaat, hy sou dit vir sy seun nalaat, dit het aan daardie
stam behoort, dit het vir altyd aan daardie mense behoort, dit
was ’n erfdeel.

33 En as ek nie die Skrifte verkeerd verstaan nie, glo ek dat in
die groot Millennium wat sal kom, julle weet wat ek bedoel, sal
hulle weer reguit teruggaan na daardie plek toe, want ons weet
Sion sal verlig word, daardie groot Stad, en hulle sal nie dag of
nag daar hê nie, want die—die Lig sal aan Sion hang, en ek glo in
dieMillennium, sal daardie stammeweer hulle posisies inneem.

34 Nou, as die individu op-een-of-ander-manier hulle erfdeel
verloor het wat deur God vir hulle gegee is, het daar ’n jaar
gekom wat die Jubeljaar genoem is, en dit was, elke sewe jaar
het hulle ’n—’n rus gehad, ’n Sabbat, elke sewe dae het hulle
’n sabbat gehad, elke sewe jaar het hulle ’n Sabbat gehad, en
sewe Sabbatte was nege-en-veertig jaar, en die vyftigste jaar was
Jubeljaar, en in hierdie Jubeljaar, het elke man, wat sy erfdeel
op een of ander manier verloor het, as hy vry-geborene en ’n
volbloed Israeliet was, maak nie saak wie die besitting gehad het
nie, moes dit verniet na hom toe teruggaan. Hy hoef nie enigiets
te betaal het nie, hy hoef niks te gedoen het nie, maar net gestop
hetwat hy besigwas om te doen en teruggaan na sy erfdeel toe.

35 O, goeiste! Dit was regmatig syne, dit was ’nGod-gegewe reg,
want hy het dit, deur genade, geërf, en dit sou aan sy vaders gegee
en nagelaat gewees het jaar na jaar. Maak nie saak wat gebeur
het nie, as hy dit verloor het, moet dit vrygaan, dit het beteken

genade is, die weg wat vir elke individu voorsien is om terug te
keer na hulle regmatige erfdeel.
36 Enwat ’n prentjie gee dit ons vanaand van dieKerk in hierdie
laaste dae! Julle sien wat die mens kan doen en dan sien julle wat
God doen. Wat die mens doen, is om te misluk, en sal misluk, en
het misluk, en sal altyd misluk, maar wat God doen, is Ewig en
moet vir altyd bly, niks kan dit ooit wegneem nie. God gee dit,
dis Sy gratis geskenk, en het deur Sy soewereine versiendheid,
dit gesien, en dit geplaas, en daar’s niks wat dit ooit kan beweeg
nie, dis Ewiglik daar. En Jubeljaar was God se manier om genade
aan Sy volk te betoon om te herstel of om teruggebring te word
na hulle regmatige posisie.
37 Nou, ek glo dat hierdie weer die uur van jubeljaar is, ek
glo dis die tyd van jubeljaar. Ek glo dat vyftig jaar gelede in
Louisiana, hierdie groot staat waar die Pinkstermense magtig en
sterk is, glo ek dat God ’n Kerk in werking gestel het.
38 En ek sê dit nie krities nie, ek sê dit opreg, dat ek glo dat,
hoewel daardie klein minderheid aangegroei het tot ’n groot,
magtige tiene van duisende maal duisende van Pinksterlidmate,
wat geassosieer is in elke vorm van—van die regeringwat ons het,
en elke, soos polisie, en—en staatsmanne, en—en groot manne,
selfs tot in die federale regering…’n Tyd gelede het ek verstaan
dat gedurende die bewind van Dwight Eisenhower, dat amper
veertig persent van die werknemers van die regering òf Pinkster
was òf ’n Pinkster-agtergrond gehad het.
39 Dink daaraan, binne vyftig jaar wat die kerk gegroei het
vanaf ’n handjievol mense onder op Azusastraat, tot een van die
magtigste kerke wat voortmarsjeer in die wêreld vandag. Ons is
dankbaar daaroor, en ek dank God daarvoor, en ek is so bly om
een van hulle te wees, wat God, deur Sy wonderlike genade, my
eendag waardig geag het om my in hulle in te bring en my deel
te maak van hulle.
40 En dit is onder geen omstandighede wat ek die volgende
ding sê om skadelik te wees nie, maar deur ywer vir die kerk:
Maar die kerk het, steeds, in getalle gegroei, en dit het in krag
gegroei, dit het in finansies gegroei, maar dit het geval van wat
dit op daardie dag was, geestelik. Daar was…Dit grootste ding
wat met hulle kon gebeur het, of hulle groot geword het in
finansies, groot in getalle, òf of hulle in die miderheid moes bly,
die grootste ding waaraan hulle kon vasgehou het, sou daardie
Heilige Gees gewees het wat God, deur Sy wonderlike genade, op
hulle uitgestort het om hulle te lei en te rig.
41 Ek glo dat hulle verloor het, en ’n—’n groot klomp van
daardie ywer wat hulle gehad het, daardie brandende Vuur
wat geval en hulle siele aan die brand gesteek het, wat in die
straathoeke ingegaan het, na die sypaaie en na die hoofpaaie, in
die, nie deur die maklike pad wat ons vandag reis nie, maar deur

die weg van vervolging, deur die weg van droefheid, deur die weg
van hartseer, weggewys deur almal.
42 Hoe ek vanaand graag sou wou, as my goeie broer miskien
kan hoor in die ander wêreld…Maar ’n ou heilige, wat hier in
Shreveport gebly het jare gelede, het altyd buite gesit, toe ek die
eerste keer hier gekom het, en vir my vertel: “Broer Branham, jy
is so reg, die kerk verloor sy houvas. O, ek bid dat God sal help
om dit weer terug te kry.”
43 En ek en Broer Lyle, terwyl ons daar gesit het, dis Suster
Moore se pa, en hoe hy my vertel het dat in die vroeë dae, destyds
in daardie dae toe hulle vervolg en uitgegooi is oral, dat eenkeer
in ’n diens was dat waar hulle was…hulle verbied het om die
Here in die Gees te aanbid, en ’n groep mense gekom het en deur
die vensters geskiet het met pistole en gewere, en ’n ou suster
op die vloer gestaan het met haar hande op in die lug, besig om
God te prys, terwyl die vensters besig was om stukkend geskiet
te wordmet koeëls uit gewere, en die koeëls die vrou se rok getref
het en op die grond geval het sonder om haar te beseer.
44 Ons het nodig om terug te gaan na die krag van God, en ’n
iets wat dieselfde ding vandag kan doen. Al in ons getalle…
Vervolging gee altyd krag aan die kerk; ons het dit te maklik
gehad, ons raak lui, ons bereik ’n punt waar ons nie wil
aanbeweeg nie, omdat alles net vir ons gegee word. Dit verg
droefheid, en trane, en sweet, en gebed, en geloof, en belofte om
vorentoe te beweeg in die krag van die Heilige Gees. Daardie
ywer en krag wat hulle in daardie dae gehad het, het lankal
verdwyn uit ons gemeentes uit. Ek’s bevrees as die vensters
vanaand uitgeskiet sou word, sou mense hardloop na elke kant
en nooit weer terugkom nie.
45 Maar…En nog iets, dis te jammer, julle weet, om te dink aan
daardie dinge wat so gebeur het, maar tog is dit, bewys dat die
God wat in die ou dae was, vandag steeds God is, dat God wat
was, altyd God bly, en Hy verwag van Sy mense om—om hulle
geloftes en beloftes te hou, maar wanneer ons alles so maklik kry,
dan glip ons net voort, en voor jy jou kom kry, het ons uit hierdie
dinge uitgekom, ons erfdeel verloor.
46 Nou, lees hieronder, omtrent die 25ste vers, of hierlangs, in
hierdie 20, of, die 25ste hoofstuk, liewer, van Levitikus, dat daar
iets was wat ek graag wil tipeer, nie krities nie, maar nugter,
plegtig, en in die vrees van God, in Wie se Teenwoordigheid ons
almal vanaand is. Het julle opgelet, soos julle dit lees wanneer
julle huis toe gaan, as julle nog nie het nie, dat as ’n man eiendom
gekoop het binne ’n ommuurde stad, dan het hy een jaar gehad
om dit terug te neem as hy dit verkoop het, en as hy dit nie
teruggeneem het nie, daardie eiendom, as dit binne ’n muur was,
moes dit daarbinne bly, dit nie kon vrygaan in die Jubeljaar
nie? Dit moes daar bly, hulle oor die muur was, hulle nooit die

Jubeljaar, die basuin wat blaas, gehoor het nie. Hulle het die
basuin geblaas en dit kon nie vrygaan nie.
47 En ek is baie bang dat een van die dinge wat ons in die begin
gehad het, hoe die ou mense gepreek het daarteen om onsself
te organiseer, ons omgedraai het en die einste ding gedoen het
waarteen ons vaders so hard geveg het om uit uit te kom. En
die ommuurde stad, ek’s bevrees dat te veel van ons vandag, te
veel van ons Pinkstermense, ommuur geraak het in een of ander
denominasie, een of ander organisasie iewers, en nooit die klank
van die jubeljaar sal hoor nie, nooit weer sal terugkom na die—
die Erfdeel nie.
48 Nou, onthou, diegene wat ommuur was het nooit vrygegaan
nie, hulle was die res van hulle tyd slawe gewees, die eienaar
het hulle besit as hulle hulle erfdeel in ’n stad geplaas het wat
ommuur was, maar as dit buitekant was, klein stadjies wat nie
ommuur was nie, dan was dit soos die vlaktes gereken, dat dit
kon vrygaan in die Jubeljaar.
49 Ek wil nie graag kritiseer nie, maar ek wil net sê wat
die waarheid is, wat in werklikheid Skriftuurlike waarheid
is. Nou, ons vind dat soveel van ons, in hierdie laaste dae,
in ons organisasie van Pinkster, dat ons ingekom en onsself
georganiseer het, en die leierskap van die Heilige Gees verwerp
het deur die wysheid van sekere groepe mense. In plaas van
om gemeenskap met mekaar te hê, het dit ons verdeel en ons
afgesonder in verskeie verskillende organisasies mense, en deur
dit te doen, het dit ons Erfdeel verbreek.
50 Nou, hierdie mure, aan die binnekant, waar as ons ooit
ommuur sou word in ’n plek waar ons nie die Woord en die
Heilige Gees kan aanvaar nie, en die—die geloofsbelydenisse
ensovoorts van ’n kerk neem, in plaas van die krag van dieHeilige
Gees, sal die jubeljaar nooit niks vir daardie persoon beteken nie,
nee. Maak nie saak hoeveel jy kan sê moeder het verlaat die…
jou Erfdeel, pappa het dit gedoen, maar jy het uitverkoop, en
ommuur, en in ’n geloofsbelydenis ingekom, en hierdie dogma
aanvaar wat in jou gemeenskap ingespuit is in plaas van om vry
te wees in die Christus en die Heilige Gees ons te laat lei.
51 Destyds daar in die tydperk toe die vroeë kerk ditself
byeengebring het, moes hulle dadelik begin organiseer, en toe
hulle het, omdat hulle bang was dat iemand anders sou, ’n leier,
’n klein groepie sou kry, het hulle probleme gehad wat ingekom
het, en toe moes hulle hierdie sake organiseer, as hulle dit net
uitgelos het, die Heilige Gees laat suiwer, en uitbring, en inlei,
en insit het, sou die kerk verder gevorder gewees het as wat dit
nou is, in geestelike krag. Ja.
52 Nou, ’n man en sy familie kon teruggaan na hulle
oorspronklike erfdeel as hulle die Jubeljaar kon hoor, en ’n
basuinklank, en geweet het wat dit vir hulle beteken. Nou, as

hulle die priester die basuin hoor blaas het (die prediker, die
Basuin is die Evangelie), en wanneer hulle dit hoor, en hulle weet
wat dit beteken, en hulle weet dat dit hulle erfdeel is, maak nie
saakwat hulle verloor het, hoe ver hulle teruggegaan het nie, wat
hulle ook al moes doen, hulle het die voorreg gehad om te kom en
weer hulle erfdeel te ontvang, die hele familie kon kom en hulle
erfdeel ontvang.
53 So is dit vanaand dat mans en vroue, hier van Louisiana, wat
die dinge weet wat ons wel weet en gehoor het van ons broer en
verskillendes, van ons Pinksterondervinding van jare gelede, en
vind dat ons ommuur is, of, as ons nie onsself so ver daarvanaf
ommuur het dat ons moet hoor wat iemand sê in plaas van wat
SO SPREEK DIE HERE is, en kan hoor wat die Woord van God
daaroor te sê het, nou is die uur van die jubeljaar, kom terug na
julle oorspronklike Erfdeel, weer na ’n regteHeilige Gees.
54 Onthou, hy kon vrygaan, hoef niks te betaal het nie, hoef niks
te gedoen het nie, net opstaan en gaan, dis al wat hy moes doen,
teruggaan, as hy die klank van die basuin geken het, maar hy
moes die klank van die basuin ken, sien, want hulle was seuns
van God.
55 Ons…Jesus het gesê in Johannes 8:35 dat die seun vir altyd
in die huis bly. Nou, ’n dienskneg bly nie, ’n dienskneg bly nie.
Onthou, hy is ’n seun, nie ’n dienskneg nie; as hy ’n seun is, word
hy as ’n seun gebore, as hy ’n dienskneg is, word hy aangesluit
of gekoop.
56 O, daar is glad nie so-iets soos om by die Kerk aan te sluit
nie. Daar is geen woord daarvoor in die Bybel nie. Jy kan nie
by die Kerk aansluit nie, die Kerk is die mistieke Liggaam van
Jesus Christus, Waarin jy gebore moet word deur die doop van
die Heilige Gees. En daar is glad nie so-iets soos om by die Kerk
aan te sluit nie.
57 In Openbaring die 17de hoofstuk, as julle sal lees in
die Diaglott, Die Emfatiese Diaglott van die oorspronklike
Vatikaanmanuskrip, sal julle daar in Openbaring 17 vind, in
die Koning James Weergawe, dit sê: “en sy was vol name
van godslasterlikheid.” Die prostituutkerk, ’n dogter, sy het
dogters gehad, baie dogters was geassosieer met haar, en sy
was die prostituut, die eerste georganiseerde godsdiens wat ooit
was, was georganiseer by Nicaea, Rome, by die Nicaea, na die
Niceense Raad, toe het sy ’n organisasie geword, ’n universele
Christenkerk van ’n organisasie, sy het dogters gehad.
58 En julle sien daar die Koning James het dit gestel: “sy het
godslasterlike name gehad,” maar in die oorspronklike Diaglott,
sê dit: “sy was vol godslasterlike name.” Watter verskil van
“name van godslasterlikheid” na “godslasterlike name.” Dit
beteken vir my, ek weet nie, ek…as ek verkeerd is, God vergewe
my, dit beteken kerke wat die name van Christendom aangeneem

het, wat soos die wêreld lewe, en optree soos die wêreld, en die
dinge van die wêreld doen, en ’n skande oor die ware Kerk van
die lewendeGod gebring het, en hulle sluit by hulle aan.
59 Jy kan by die Metodiste losie, Presbiteriaanse losie, of die
Pinksterlosie aansluit, maar jy kan nie by die Kerk aansluit nie.
Jy moet in die Kerk ingebore word deur die doop van die Heilige
Gees. Dit is waar.
60 Nou sien ons waarheen ons gaan. Goed. Onthou, seuns
bly, hulle is vir altyd daarin, hulle word daarin gebring deur
voorbeskikking, Efésiërs 1:5: “Voorbeskik tot die aanneming
van kinders deur Jesus Christus, voor die grondlegging van die
wêreld.” Hulle is seuns wat gebore is in die Kerk van God, en
hulle bly altyd daar omdat hullle Daarin gebore is. Dis reg.
61 ’n Dienskneg, nou, onthou, ’n dienskneg kry sy beloning of
sy betaling, maar hy sou nooit vry wees in die Jubeljaar nie. Nee,
meneer. ’n Dienskneg wat nie ’n gebore Israeliet was nie, was nie
vry in die Jubeljaar nie. Hy moes gebore wees om vry te kon wees
in die Jubeljaar, hy het sy betaling gekry.
62 En baie mense kry hulle belonings. Jesus het gesê van die
skynheiliges, gesê: “Hulle het hulle belonings, maar julle is
anders.” Ja, dis wat Jesus gesê het in Johannes 8 van die Jode.
Hulle het gesê: “Ons is vry.”

Hy het gesê: “Die diensknegte bly nie in die huis nie.”
63 Maar toe Hy geboorte aan hulle geskenk het, was hulle nie
meer diensknegte nie, hulle was seuns en mede-erfgename saam
met Hom in die Koninkryk. Dis wat die Kerk is, dis mede-
erfgename saam met Christus in die Koninkryk, erfgename van
alle dinge van God, deur Hom.
64 Nou, ons vind dat die kerk in dieselfde rigting wegbeweeg
waarin hulle voorvaders beweeg het, die—die eerste organisasies
van kerke. Dit was regdeur die eeue so gewees.
65 Maar hulle is nooit, nooit, die diensknegte sal nooit vry wees
nie, hulle sal nie die Woord hoor nie, hulle sal nie die Woord glo
nie. Die diensknegte, hulle het die basuin hoor blaas, daardie
priester wat deur die land gery het, wat hierdie basuin geblaas
het dat elke man vry was, regdeur geblaas, vryheid deur al die
lande, en elke mens wat ’n gebore Jood was, het geweet dat hy
kan teruggaan na sy erfdeel, ek gee nie om hoe ver hy verkoop
was, wat gebeur het nie, hy kon teruggaan, want hy was gebore
in die huis, hywas in sy vader se huis, gebore, maar die dienskneg
het nie geweet wat hy gedoen het nie. O, goeiste!
66 Albei van hulle het vir dieselfde meester gewerk, verkoop
onder sonde, baie Pinksters is vanaand verkoop op dieselfde
manier. O broer, keer terug! Gaan terug na jou oorspronklike
Erfdeel, almal van julle, draai om en gaan terug, dis tyd om terug
te gaan.

67 Die heidene, nou, die heidense slaaf kon dit nie doen nie,
hy het niks daarvan geweet nie, en in elk geval, ’n heiden
beteken “’n ongelowige,” ’n ongelowige in die Woord. Baie van
hulle sal leerstellinge en rituele en geloofsbelydenisse van die
kerk aanvaar in plaas van om te luister na die ware Woord,
en wanneer die ware Woord Ditself uitbasuin, weet hulle nie
waarvan jy praat nie. Hulle wil jou ’n holy-roller noem, hulle
wil jou noem, soos hulle die voorvaders vyftig jaar gelede gedoen
het in Lousiana: “mal.” Soos dit was daar in die dae van Paulus:
“Volgens die weg van sekte, dis hoe ek die God van ons vaders
aanbid.” Sien, die heideneweet niks daarvan af nie, al bely hy om
iets te wees, maar tog, ’n heiden is “’n ongelowige,” ongelowige
in God seWoord, dit maak van hom ’n heiden.
68 Dit was net vir die uitverkorenes, God se uitverkiestes, dis
hoe dit vandag is: “Nie hy was loop, of hy wat wil nie, dis God
wat barmhartig is.” Dis God wat dit doen, God, deur Sy genade.
Jesus het gesê: “Niemand kan na My toe kom as My Vader hom
nie trek nie. En almal wat die Vader My gegee het, sal na My toe
kom.” Dis God se genade dat Hy die Kerk gekies het voor die
grondlegging van die wêreld.
69 Daardie Kerk sal die Woord van God hoor, hulle sal
elke geloofsbelydenis weier, hulle sal elke organisasie, elke
denominasie wat teenstrydig is, weier, en hulle sal God dien
deur die krag van die Heilige Gees. Amen. Hulle ken beslis die
Basuingeklank. “My skape luister naMy Stem.”

“Waarvan praat jy?”
“Die Woord!”
“Jy sê Dit is God se Stem?”

70 “In die begin was die Woord, en die Woord was by God, en
die Woord was God. En die Woord het vlees geword en onder
ons gewoon. My skape hoor Dit, hulle ken Dit, hulle sal nie ’n
vreemdeling volg nie.” Hulle hoor nie hierdie geloofsbelydenisse
nie, hulle hoor nie hierdie leerstellige en hierdie dinge wat
ingespuit is om ’n organisasie te vorm in plaas van ’n liggaam
nie. “’n Liggaam het U vir My berei,” het God gesê, Handelinge,
of, Hebreërs: “’n Liggaam het U vir My berei. ’n Slagoffer en
spysoffer wou U nie hê nie, maar U het vir My ’n liggaam berei,”
’n liggaam van gelowiges, ’n liggaamwat gebore is.
71 Voor dit ’n liggaam van mense kan wees, voor ek kan optree
soos ’n mens, voor ek kan loop soos ’n mens, voor ek kan praat
soos ’n mens, moet ek gebore word as ’n mens. Hoe sou ’n kwas
op die boom weet hoe ek opgetree het? Hoe kan hy ooit sê: “Ek
tree nie so op nie.” Die enigste manier wat hy so kon wees was om
gebore te word soos ek. Dis hoe organisasie is, hulle het mense
weggetrek, want dit het ’n geloofsbelydenis gevolg.
72 Maar om ’n seun van God te wees, moet jy gebore word uit
die Gees van God, dan word jy soos Christus en doen die werke

van Christus, dan is jy nie snaaks vir daardie mense nie. ’n Mens
wat soos ’n mens optree, is nie snaaks nie; en ’n Christen wat
soos ’n Christen optree, gebore uit dieselfde Gees, julle sien die
Pinkstergroep aan die begin, daardie selfde Pinkstergroep tree
dieselfde op as dit gebore is uit dieselfde Gees, want dis gebore.
Dis hoekom mense, vandag, nie die Kerk verstaan nie. En die
Kerk het koud en formeel begin word, deur geloofsbelydenisse
en dinge na te volg en opgehou het om die Heilige Gees te
volg. Goed.
73 Ander ken nie die klank van die basuin nie. Die slaaf is
gebind, het die Bybel hier gesê, van geslag tot geslag. Elkeen wat
in daardie stad ingekom en eiendom gekoop het, hy was gebind,
hy kon nie sy eiendom terugkry in die Jubeljaar nie, dit het nie
vry uitgegaan nie, en hy kon dit nie terugkry nie, dit het gebly, die
een wat dit van geslag tot geslag gekoop het. Dis wat die Skrif
hier sê, hy moet in daardie stad bly met sy eiendom, want dis
waar sy erfdeel was, was in die stad. Hy was nie vry om terug
te gaan nie, want hy was uitverkoop, nou, sê ons, van geslag
tot geslag.
74 Ek het ’n man gevra nie lank gelede nie…Eenkeer, Doktor
Bosworth, ek reken julle onthou almal vir Broer Bosworth, hy het
gesê: “Ek het een aand ’n meisie in Toronto, Kanada gevra: ‘Is jy
’n Christen?’”

Sy het gesê: “Ek sal jou laat verstaan, ek brand elke aand ’n
kers.” Soos…Sien, dis al wat syweet van Christenskap.

Ek het eenkeer ’n vrou gevra, of sy ’n Christen is.
Sy het gesê: “Ek’s ’n Amerikaner, sal ek jou sê.”
Ek het gesê: “Dit het niks daarmee te doen nie.”

75 Ek sou vir ’n vrou bid eenkeer, en die dame het gesê: “Trek
toe die gordyn daar.”

Ek het gesê: “Wel, ek sou net bid.”
Sy het gesê: “Trek toe daardie gordyn.”
Ek het gesê: “Goed. Is jy nie ’n Christen nie?”
Sy het gesê: “Ons is Metodiste.”
Ek het gesê: “Dis ’n goeie getuienis dat jy nie is nie.” Sien,

sien, sien?
76 Sien, as jy sê: “Metodis,” is dit net ’n godslasterlike naam; jy
sê: “Baptis,” is dit net ’n godslasterlike naam. Ons kan: “Amen”
sê daarop, maar broer, laat ek jou iets vra: “Wat van Pinkster?”
As dit nie ’n wedergebore ondervinding is nie, is dit steeds ’n
godslasterlike naam volgens die begin…?…korrek. Dis reg.
Sien, hulle ken nie mekaar nie, hulle ken nie gemeenskap nie, al
wat hulle ken is julle geloofsbelydenis, hulle is net gevestig soos
een of ander soort losie, soos losies. Ek…Losies is goed as jy aan
hulle wil behoort, maar moet dit nie assosieer met die Kerk nie.

Die Kerk is ’n klomp wedergebore gelowiges wat in Christus is
deur die Heilige Gees, gelei deur die Gees van God. Hulle is nie
van die wêreld nie, hulle is buite die wêreld, hulle is anders as
die wêreld, dis wat hulle maak wat hulle is. Hulle lewe is dood
en hulle is verborge in Christus en dood in Christus en verberg
deur, verseël deur die Heilige Gees, hulle is weg van die dinge
van die wêreld.
77 Die slaaf, van geslag tot geslag: Een vrou het gesê: “Wel, ek’s
’n Lutheraan.” Goed. [Broer Branhammaak sy keel skoon—Red.]
(Verskoon my.) “’n Lutheraan, mymawas ’n Lutheraan, my oupa
was ’n Lutheraan.” Goed, slaaf van een na die ander een, net
reguit aangegee, sal net so bly. Julle sal nooit vrygaan in die
jubeljaar nie. Jy kan dieWoord preek, jy kan die Heilige Gees die
siekes sien genees, die oë van die blindes oopmaak, in tale praat,
dit uitlê presies wat die Bybel sê, maak jy ken nie die klank van
die Basuin nie. Reg! Dis die waarheid. Hulle ken nie die klank
van die Basuin nie, hulle is uitverkoop, hulle het hulle Erfdeel
daar oorkant in een of ander ommuurde stad gesit.
78 Ons Pinksterkerk het dieselfde ding gedoen, presies, dit
reguit teruggesit in ’n ingetrekte stad, hulle hoor nie die Woord
van God nie. Hulle sê: “As hulle nie op hierdie manier kom nie,
dit nie na ons klomp toe kom nie, wel dan is dit nie die regte
ding nie, maar jou naam is nie op ons boeke nie, jy kan nie in die
Wegraping gaan nie.”
79 Jou naam is op die Boek van die Lewe van die Lam, en dit
is daarin geplaas voor die grondlegging van die wêreld, en daar’s
niks wat dit kan uitvee nie. “My skape kenMy Stem, hulle sal nie
’n vreemdeling volg nie.” Ja, meneer.
80 As die ryk dienskneg…’n Man ingekom het, ’n dienskneg
geword het en ryk geword het, en hy ’n broer gekoop het,
nou, daardie broer kon deur ’n bloedverwant verlos word, ’n
bloedverwant kon kom, hom kry in die jaar van Jubeljaar, en
kon hom verlos.
81 Wat ’n pragtige Christus het ons hier, ’n—’n pragtige prentjie,
liewer, van Christus! Hoedat ’n—’n pelgrim daarbuite onder
slawerny, uitverkoop aan die ryk stede daarbuite, uitverkoop in
die rykdomme van organisasie, maar ’n bloedverwante broer wat
weet hy’s daarbuite, het een aand sy Bybel onder sy arm gesit,
agter hom aangegaan, ’n bloedverwant, omdat hy dieselfde gees
het, hy’s gebore in dieselfde familie, gaan roep hom uit daardie
groep uit! Hy’s ’n bloedverwante losser. Hoe daardie prentjie
wonderlik weerspieël was in die Boek van Rut: Boas, dat toe
hy die plek van die bloedverwante losser ingeneem het, Christus
verteenwoordig het!
82 Die Kerk is nou soos Israel. Die Kerk is soos Israel toe hulle
opgekom het uit Egipte. Toe Isarel daar onder in Egipte was,
het God deur Sy wonderlike genade, sonder enige organisasie

of enigiets anders, het Hy Israel geroep na sy gesondheid, het
Hy hulle geroep na hulle erfdeel. Hy…Genade het vir hulle ’n
profeet voorsien, genade het hulle ’n Vuurkolom gegee, genade
het vir hulle ’n lam, offerlam gegee, genade het vir hulle krag
gegee, genade het vir hulle verlossing gegee, genade het vir hulle
oorwinning gegee, genade het vir hulle al hierdie dinge gegee, en
hulle het gedans in dieGees, en geskree, enGod daarvoor geprys.

83 Enmin het hulle geweet toe hulle gedans het op die walle van
die Jordaan daar, of, die Dooie See, dat hulle veertig jaar wegwas
van die land af; hulle was net omtrent vyf dae weg, maar hulle
het hulle groot fout begaan in Eksodus die 19de hoofstuk, waar
hulle die wet in plaas van genade aanvaar het, waar hulle God se
weg geweier het om hulle eie weg te kies: “Gee vir ons iets om te
doen.” Dit was die heeltyd die mens se idee.

84 Nou, onthou, dit was die mens se idee, dis…dis die aard
van die mens. Adam het dit uitgedruk in die tuin van Eden, toe
hy verlore was, in plaas van om terug te gaan na God toe vir
genade, het hy vir homself ’n voorskoot probeermaak. En van toe
af het hy probeer om iets te doen te hê met verlossing, wanneer
verlossing ’n gratis aanbod van genade deur God, en God alleen,
is. Daar’s niks wat jy kan doen om jouself te red nie, God red jou.
Hoegenaamd geen manier wat jy kan nie, maar die mens wil iets
te doen hê daarmee; hulle aanvaar dit vandag.

85 En soos vyftig jaar gelede, toe julle moeders en vaders, julle
Pinkstermense vanaand, toe daardie ou mense, en hierdie een
wat hier op die preekstoel sit vanaand, geskree en God geprys
het, het hulle uit daardie organisasies uitgekom. Wel, as jy
organisasie met hulle sou bespreek, sou hulle in jou gesig lag,
hulle was vry. Ja, meneer. Hulle skree en het God geprys, hulle
het in tale gepraat, hulle het tekens en wonders en wonderwerke
gehad, die Heilige Gees het afgekom, hulle het die letterlike
vorm van Christus gesien, hulle het groot tekens en wonders
gedoen, hulle het gely, hulle het gebloei, hulle het deurgeloop
onder vervolging, bitterlik, en alles vir daardie saak.

86 En nou wat het hulle gedoen? Dieselfde ding wat Israel het,
hulle het ook hulle groot fout begaan, hulle wou organiseer. En
wat het dit aan Israel gedoen? Wat het dit aan Israel gedoen?
Dit…Hulle—hulle wou nie die leierskap van die Heilige Gees
aanvaar nie, hulle wou nie die leierskap van Moses aanvaar nie,
hulle het selfs probeer om vir Korag en Datan ensovoorts op te
rig om hulle te—te lei. Hulle wou nie die leierskap hê wat God
vir hulle voorsien het nie.

87 En vandag wil ons nie die leierskap hê nie, of die kerk wil
nie, wat God voorsien het nie, hulle probeer dink aan ’n ander
manier. Hulle gaan na kweekskole, leer hulle manne, kom daar
uit met ’n teologiese ondervinding.

88 O, ek sou liewer ’n man wou hê om vir my te preek wat nie sy
ABC’s ken nie, wat nooit in ’n—’n teologiese kweekskool was nie,
en ’n ondervinding daarbuite gehad het op die besembos-heuwel
iewers agter ’n stomp enGod hom gevul het met die Heilige Gees.
Sekerlik. Laat hom deur die Gees gelei word, God sal alles reg in
die rigting laat beweeg na hom, hy’s soos ’nmagneet, kan homnie
wegsteek nie, soos ’n huis wat brand in ’n sterk wind, jy kan hom
nie blus nie, hy sal reguit aanhou brand. Hy brand vir Christus,
jy kan niks daaraan doen nie. Ja.
89 Wat het hulle egter gedoen? Hulle het dieselfde ding gedoen
wat Israel gedoen het. O, hulle het oorwinning gehad, hulle het
geskree, hulle het gedans, hulle het in tale gepraat by Pinkster,
hieronder in Lousiana vyftig jaar gelede, maar soos Israel iets
wou hê wat hulle self kon doen, so ook die Pinksterkerk; hulle
het almal die Gemeentes van God georganiseer, toe het die ander
daarna gekom, ek dink dit word Verenigde genoem, of, iets, toe
het daar nog een gekom, toe nog een, toe nog een, toe nog een, tot
kyk waar dit vandag is.
90 Weet julle wat julle gedoen het? Dieselfde ding wat Israel
gedoen het. Toe hulle God se voorsiende plan vir hulle verwerp
het, het hulle begin swerf. Dis wat die kerk vandag gedoen
het, rondgeswerf en alles ingeneem in hulle denominasie:
tabakrokers, en onheilige mense wat vier of vyf keer getroud
is, en al die res, en laat hulle preek, en vat ’n hill-billy sanger
daarbuite uit ’n—’n rothuis daarbuite een aand en laat hom op
die platvorm speel die volgende aand. Wel, dis ’n skande vir die
Kerk van die lewendeGod om aan so-iets te dink! Sekerlik.
91 Wat het hulle gedoen? Dit het godslasterlike name gebring,
Pinkster gegooi, die einste naamwat heilig moet wees, dit het dit
in ’n plek gegooi omdat hulle sê: “Hy’s Pinkster, sy’s Pinkster,
hulle is Pinkster, kyk, hoe hulle maak en optree.” Dis reg.
Godslasterlike name! Sekerlik, dis die waarheid.
92 Ja, meneer, hulle het ’n roekelose fout gemaak toe hulle dit
gedoen het, en hulle het vir veertig jaar rondgedwaal, dis presies
wat hulle gedoen het; hulle het vir veertig jaar rondgedwaal,
terwyl hulle niks meer as vyf dae van die beloofde land af weg
was nie. Dis omtrent veertig myl van die Skelfsee tot waar hulle
die Jordaan oorgesteek het, omtrent veertig myl; hulle kon binne
drie of vier dae geloop het en in die beloofde land gewees het,
maar hulle het hulle eie keuse gemaak.
93 En die kerk kon ’n Kerk gewees het vanaand, glorieryk,
sonder vlek of rimpel, as die vaders sou aanvaar en by die
Heilige Gees gebly het wat God hulle uit daardie organisasie
uitgebring het, maar hulle het reguit teruggegaan daarin soos ’n
hond na sy braaksel en ’n vark na sy rolplek, het hulle weer reguit
teruggegaan daarin, en nou het ons nog vyftig jaar rondgedwaal,
rondgedwaal in die woestyn.

94 Maar daar het ’n tyd gekom wat God gesê het: “Julle was
nou lank genoeg op hierdie berg gewees. Komaan, ons gaan oor.”
Mag dit nou Louisiana se ondervinding wees in hierdie jubeljaar.
Mag dit weer ’n ondervinding wees dat God, die Heilige Gees, sal
praat met die mense van hierdie geslag, hulle seuns, soos hulle
het destyds daar toe die ou vegters uitgesterf het, wat geveg, en
gesê het: “Doen julle…Gaan doen hierdie, sal ek hierdie doen.
En as julle doop in die Naam van Jesus, sal ons niks met julle te
doen hê nie. En julle hierdie doen, sal ons daardie hê, die ander
ding.” Die ou vegters is dood. Dis reg.
95 Dis tyd om op te staan, seuns van God te wees in die Naam
van Jesus Christus, en op te staan tot ’n plek dat julle kan
terugkeer in hierdie jubeljaar en die klank van die Basuin van
die Evangelie van die Woord van God kan hoor. Julle is broers,
julle is nie gedenomineer nie; julle is broers, want julle kan nie
gedenomineer word nie, julle is gebore seuns van God. As die
slawe in die ommuurde stad wil bly, laat hulle bly, maar julle is
vry. Amen. Julle is vry. Kom ons gaan terug, kom ons gaan terug
na ons Erfdeel, kom ons gaan terug na die begin, terug na “hulle
word—hulleword gelei deur die inspirasie van dieHeiligeGees.”
96 Dis hoe hulle ’n fout gemaak het. Nog een keer het Israel
dit gedoen. Dis net iets wat mense doen. Eenkeer het Israel
rondgekyk na hulle erfdeel verdeel was aan hulle, hulle wouwees
soos die res van die wêreld, hulle het ’n koning begeer.
97 Die ou profeet…Profete was nog altyd God se manier om
vir mense te vertel: “Die Woord van God het na die profete toe
gekom.”Dis die profeet wat vir hulle diewaarheid vertel het.
98 En Samuel het opgestaan, en hy het gesê: “Het ek ooit julle
geld geneem, of het ek julle ooit enigiets in die Naam van die
Here vertel wat nie gebeur het nie?”
99 Hulle het gesê: “Dit is waar, jy het nog nooit ons geld geneem
nie, jy het nog nooit ons lewens geneem nie, jy het ons nog nooit
gesmeek vir goed nie, en jy het ons nog nooit niks vertel in die
Naam van die Here wat nie waar was nie.”

Hy het gesê: “Bly dan weg van daardie dinge daarbuite. ’n
Koning oor julle kry? God is julle Koning.”
100 En dit het God nie behaag nie. En Samuel het geween voor
die Here, en die Here het gesê: “Hulle het nie vir jou verwerp nie,
Samuel, hulle het My verwerp, jy is net ’n instrument waardeur
Ek werk, laat hulle dit kry.”
101 En dis presies wat hulle gekry het, en ons het die droefheid
gevind wat daarop gevolg het, God is hulle Koning. God is ons
Koning, die Heilige Gees is ons Leier, God het ons die Heilige
Gees gegee, kom ons bly Daarby: die Bybel van leiding om te
kyk of dit die Heilige Gees is. Die Heilige Gees kan nie iets hier
belowe, dit hier oorkant ontken nie, Dit moet presies hou by wat
Dit gesê het om God te bly. Reg. Dit moet Heilige Gees bly, moet

dieselfde wees. Ja. Hulle wou nie vir Samuel glo toe Samuel die
Woord van die Here gehad het en hulle vertel het nie.
102 Israel het geskree en gedans, hulle het beslis ’n lekker
tyd gehad, maar hulle het uitgevind, hulle het vir veertig jaar
rondgedwaal. Nou, in ons ronddwaal…Het julle ooit gedink
wat hulle daarbuite in die woestyn gemaak het? Het julle ooit
gedink aan wat Israel gedoen het? God het hulle geseën. Hulle
het beslis. Hulle het hulle tuine gehad, hulle oeste, hulle het met
hulle vroue getrou, hulle het hulle kinders grootgemaak, God
het hulle geseën. En Hy het die Pinksterbeweging geseën. Hy…
Sekerlik. Maar onthou, dis nie waarnatoe God hulle uitgestuur
het, om in daardie woestyn te woon nie, hulle moes net deur die
woestyn gaan, hulle was op hulle pad na hulle beloofde land.
103 Die Kerk moes aangaan na die volle belofte, die Kerk
vanaand behoort in Haar glans van heerlikheid wees, Sy behoort
te wag vir die Koms van die Here, in plaas daarvan, is Sy oral
verstrooi, en wonder wat reg is: “Is hierdie reg? Is daardie reg?
Ek sal hierby aansluit, en hiernatoe gaan, en daar ondertoe.” O
keer terug, komweg van daardie dinge af.
104 Nou, wat het dit vir ons gedoen? Dit het dit vir hulle
gedoen, dit het hulle in die woestyn laat bly. Dit het ons reguit
teruggebring in dieselfde braaksel waaruit ons gekom het, ons
het onsself georganiseer, en ons reguit teruggesit in dieselfde
gemors waaruit ons gekom het. Kan julle nie verstaan dat God
nooit ’n organisasie gehad het nie, nooit een georden het, en
nooit van een gepraat het, behalwe daarteen nie? God wil mense
lei, mense kan net nie hulleself lei nie. Hulle sê: “Ons is in die
raadsgetalle.”
105 Dit is eenkeer as ’n groot valsheid bewys toe Josafat afgegaan
het om Agab te ontmoet, en hulle gesê het: “Ons het…Ons sal
net die Here raadpleeg.” Dit klink baie Skriftuurlik, dit het gesê:
“Daar’s Ramot-Gilead, dit behoort aan ons, God het dit vir ons
gegee. Hebreeuse kinders behoort daardie koring daarbo te eet,
maar in plaas daarvan eet die vyand dit. Dink jy nie ons behoort
op te gaan nie?”
106 En Josafat het gesê…’n Goeie man in verkeerde geselskap,
dis hoe die Pinkstergroepe vanaand is, goeie mense, Metodiste,
Baptiste, ensovoorts, Pinkster is nie ’n organisasie nie, Pinkster
is ’n ondervinding. Sien? Baie goeie mense het in die verkeerde
geselskap beland, deur te luister na daardie leerstellinge en die
Woord te verwerp. Dis presies.

Let op, Josafat het gesê: “Moet ons nie die Here raadpleeg
nie?”
107 Hy het gesê: “Sekerlik, verskoon my, o, natuurlik, ek behoort
dit te geweet het. Ek het vierhonderd goeie Hebreeuse profete
hieronder, ek sal afgaan en hulle kry.”

108 So, hy het afgegaan, hulle het almal geprofeteer, Sedékia
het vir hom twee horings gekry, hy het gesê: “Trek maar op.”
Sekerlik, klink logies. Hulle het gesê: “God het vir ons die land
gegee, dis ons s’n.” Maar daar’s iets wat daarmee saamgaan, jy
moet God gehoorsaam om in daardie land te bly.
109 Dis hoe dit vanaand is, Pinkster, julle was ongehoorsaam
aan God toe julle julleself georganiseer en verdeel het, skynbaar
sonder om die geloof te hê. Julle mag Pinkster wees, maar julle is
nie…by name, maar julle moet Pinkster wees onder toestande:
sodat die Lewe van Christus, die Woord van God, deur jou kan
vloei en Ditself manifesteer, en bewys Dit is, God wees, en God
wat deur jou werk, die Lewe van Christus in jou.
110 Nou, ons weet dat…Sien wat hierdie…Hy het gesê: “Wel,
die…”Almal van hulle het gesê: “Trek maar op, die Here is met
julle. Trek op en stoot hulle van die land af, dit behoort aan ons.”

En julle weet, dit het net nie reg geklink vir Josafat nie, hy
was ’n geestelike man. Hy het gesê: “Is daar nie nog een wat ons
kan raadpleeg nie?”
111 “Waarom een raadpleeg wanneer hier ’n hele organisasie is,
nou,met al die biskoppe en opsieners en almal? Hulle staan almal
hierbuite. Waarom nog meer kry?”

Hy het gesê: “Maar sekerlik, is daar nog een.”
112 Hy het gesê: “Ja, ek het een wat ek kan raadpleeg, maar ek
haat hom.” Wel, beslis! Sekerlik, hy het hom gehaat, hy was ’n
regte profeet. Hy het gesê: “Hy’s Jimla, die seun van Miga. Die
organisasie het hom lank gelede uitgeskop, het geen gemeenskap
met hom nie.”

Gesê: “Laat ons na hom luister.”
“O,” het hy gesê: “ek haat hom.”
Hy het gesê: “Laat die koning nie so sê nie, maar laat ons

hoor wat hy te sê het.”
Toe het party van die opsieners soontoe gehardloop, hom

vertel, gesê: “Al die biskoppe en almal het hierdie en hierdie gesê,
jy moet dieselfde ding sê.”

Hy het gesê: “Ek sal net sêwatGod inmymond sit.” Amen.
113 O, ons moet nou eintlik vir Broer Zepp hier hê om Amen
koortjie vir ons te sing. Ja, meneer. Sê wat God in jou mond sit,
Hy sal nooit enigiets anders as Sy Woord sê nie. ’n Profeet is ’n
verteller vooruit, dieselfde as ’n vooruitverteller.Waar.
114 So het hy gesê: “Ek sal sê wat God sê.” En toe het hy sy
visioen nagegaan, gesê: “Gee my vanaand, kyk wat die Here sê.”
Volgende oggend, uitgekom enSOSPREEKDIEHEREgehad.
115 Hoekom? Hy het dit nagegaan, hy het geweet dat daardie
ware profeet voor hom, na wie die Woord van die Here gekom
het, regmoes wees. Hy het Agab vervloek, vir hom gesê die honde

sou sy bloed oplek, en Isébel sou oor die velde verstrooi word,
ensovoorts. Hy het geweet niks goeds kan uit daardie ding kom
nie, was ’n skynheilige.
116 Ek sal vir julle sê, dat God nooit die kerk sal seën solank
as wat sy haarself organiseer en haarself eenkant hou, wat God
regdeur die eeu gewys het Hy vervloek het nie. Wys vir my een
groep mense waar God ’n herlewing opgerig het onder deur die
Metodiste, Baptiste, Presbiteriane, Lutherse, Campbelliete, wat
dit ook al mag wees. Wanneer Hy ’n groep mense opgerig en ’n
herlewing begin het, wanneer hulle georganiseer het, het hulle
gesterf en nooit weer teruggekom nie. Hoe kan God seën wat Hy
vervloek het? O, keer terug, Louisiana! Die Jubeljaar is aan die
gang, keer terug na julle eie, keer terug na julle Erfdeel. Sekerlik.
117 Let op, en toe het hy daar opgegaan op die heuwel en hy het
sy lewe verloor, net presies omdat, let op, dat Miga sy profesie
gespreek het en geweet het dat sy visioen presies ooreengestem
het met die Woord van God. Sekerlik.
118 Wat het dit aan ons gedoen? Dieselfde ding gedoen. Ons het
groot raadsgetalle geneem vir veiligheid, dit gaan in ’n ander
plek van die Skrif, kan ek sê: “Judas het gegaan en homself
gehang en gaan doen julle net so.” Maar dit—dit is nie die regte
toepassing van die Skrif nie; jy moet Dit laat sê net presies wat
Dit sê, Dit is nie vir eie uitleg bedoel nie, lees Dit net soos wat
Dit lui. Dis hoe dit moet wees, en dan sal jy altyd terugkom
Daarnatoe en God moet Dit eer, Hy waak oor Sy Woord om Sy
beloftes te vervul.
119 Wat het dit aan ons gedoen?Dit het ons geloof verswak, eerste
ding. Ek het ’n lys goed hier neergeskryf, tien bladsye, wat dit aan
ons gedoen het, ek sal deel daarvan uitlaat. Die eerste ding, dit
het ons geloof verswak, want dit verdeel ons, en ons het ’n ander
broer oorkant in ’n ander organisasie sien praat in tale, en die
Heilige Gees ontvang, en dieselfde dinge doen wat ons gedoen
het, en tog is ons geleer hy’s ’n ou skynheilige omdat hy nie in
ons groep geglo het nie. “Ons is nie verdeel nie, ons is almal een
liggaam; een in hoop en doktine,” die Bybel: “een in liefde.” Dit
het ons geloof verswak, ons verlam. Ja, meneer.
120 Wat het dit gedoen? Dit het hoenders uit arende gemaak,
aardsgebonde voëls uit Hemelses. Wel, ’n—’n hoender is beslis
’n voël, maar hy’s aardsgebonde, hy bou sy nes hieronder waar
elke wesel wat kom, verbykom, sy eiers doodmaak en sy kuikens
en dinge kry, maar nie ’n arend nie, hy bou dit so hoog daarbo
dat niks hom kan bykom nie.
121 God vergelyk Sy erfdeel met arende, julle weet. Dis reg. En
ons het ’n klomp Pinksterhoenders en nie arende nie. Wat het
dit veroorsaak? Ons het hulle hoendervoer gegee, en dis wat dit
gedoen het, een of ander geloofsbelydenis of denominasie, nie
die Woord van die lewende God nie. Ons het dit verdraai, en dit

gedraai, en gemaak wat ons daaruit wou maak om ’n organisasie
te maak, leerstellige bygevoeg presies soos die Roomse kerk het,
dieselfde ding. Geenwonder sywas diemoeder van hoere nie.
122 Ja, meneer, hulle gee vir hulle hoendervoer, denominasionele
geloofsbelydenis, en hulle het daarvan gelewe, dis al wat hulle
ken. Hulle is aardsgebonde, hulle weet nie hoe om hulle voete
op te lig, en op te staan in die Teenwoordigheid van God, en
oorwinning te verklaar nie, hulle weet nie hoe om die lofprysinge
van God uit te roep nie, hulle weet nie hoe om Goddelike
genesing te aanvaar nie. Jy praat met hulle, hulle runnik soos
’n muil, hulle weet niks daarvan af nie. Ek’s nie…As ek’s…
Vergewe my net as ek iets verkeerd gesê het. Ek het nie bedoel
om enigiets verkeerd te sê nie, ek bedoel om ’n punt te maak dat
mense, jy kan van Goddelike genesing praat, hulle sal hulle rug
draai, o, selfs ons Pinkstergroepe ontken dit.
123 Het julle geweet die Rooms Katolieke Kerk was eers die
Pinksterkerk? Tweeduisend jaar het dit vir haar gebring, laat
hierdie Pinkster-organisasie voortgaan soos dit het, binne ’n
honderd jaar van nou af, sal dit erger as die Roomse kerk wees,
dis wat die byvoeg van geloofsbelydenisse en leerstellings doen,
jy maak hoenders in plaas van arende.
124 God—God is Jehova-Arend, al hierdie kleintjies is
arendkuikens. Broer, hulle weet hoe om ’n rit te neem daarbo
in die blou bokant al hierdie soort krap-krap wat hieronder
aangaan, hulle wil nie enige van julle plaaswerfbyeenkomste
hê nie, hulle vlieg bo in die hemele waar die sterre is, asem die
suiwer vars lug in. Ja, meneer. O, ja.
125 Hulle het ons gemeentes gemoderniseer, dis wat hulle gedoen
het, en nog iets wat hulle gedoen het, hulle het onsedelikheid
vir ons vroue gebring. Presies. Ons mans, ons broers, sit hulle in
denominasies en sê: “As jy nie…As ons dit uitgee…jou kaartjie
van jouwegneem, jou gemeenskapskaartjie, wel, jy sal nooitweer
kan preek vir niemand anders nie, want ons sal jou dreig…
ons sal jou swartsmeer,” en hulle is bang, dit maak ’n hoender
van hom.
126 Broer, skud los, kom terug. Hierdie is jubeljaar, jy’s ’n arend;
laat niemand vir jou vertel jy’s ’n aasvoël, of, ’n hoender nie,
verskoon my, dat jy is, wel ’n aasvreter ook, en ’n aasvoël, ja,
meneer, jy’s ’n arend. Ja, meneer. Jy hou nie van die ou dooie
geloofsbelydenisse en denominasies nie. Kom ons kom terug, ons
is arende, ons vlieg in die hemele. Amen.
127 ’n Arend kan gaan waar geen ander voël kan dink om te
gaan nie, as hy hom sou probeer volg, sou hy disintegreer, hy is
’n spesiaal geboude voël, ja inderdaad. Ek sê julle, ’n man wat
gebore is uit die Gees van God, is ’n spesiaal geboude man of
vrou. Halleluja! Hulle is gebore met ’n Gees in hulle wat weet

hoe om op te tree en te doen en ’n seun van God te wees. Amen.
Dis waar. Julle weet dis die waarheid.
128 Ja, meneer, ons hoef nie te hê…Ons vroue, dit was altyd
’n skande vir ons vroue om hulle hare te sny, hulle doen dit;
was altyd verkeerd vir vroue om grimering te dra, hulle doen
dit, Pinksters. Ek het, hier nie lank gelede nie, na een van
ons beroemde Pinksterkerke toe gegaan, hulle het geweet wat
kom, so ek het net die Woord begin preek. En terwyl ek dit
gepreek het, het elkeen van hulle opgestaan en uitgestap, amper,
hulle het skaars genoeg gehad om ’n Sondagskool te hou, daar
het korthaarvroue gegaan, Rickys en Elvisse, en almal van
hulle wat eenkant en hierdie kant, daardie kant toe gaan, en
was Sondagskool onderwysers. Ek het gesê: “Daardie klomp
hoenders, hulle kan nie goeie vars vleis verduur nie.” Dis reg. Ons
het ’n Heilige Gees nodig. Arende eet Arendkos, arende lewe nie
van geloofsbelydenisse nie, hulle lewe van die Heilige Gees, hulle
lewe van Christus, God se ware arende, hulle is, moet spesiaal
gebore word.
129 Hoender sê: “Ek’s ook ’n voël.” Ek weet jy’s ’n voël, dis reg,
maar nie ’n arend nie. Hulle hoorDit nie, hulle kanDit nie uithou
nie, hulle kan nie, vol word nie, hulle kan Dit net nie verduur nie.
Hoekom? Hulle kan Dit nie verduur nie, hulle weet niks Daarvan
nie. Ons gemeentes geformaliseer, hulle lamgelê, ons gemeentes
is lamgelê deur modernisme; ons het yslike groot mooi kerke,
yslike groot mooi organisasies, yslike groot goeie doktore van
godsgeleerdheid.
130 Ek ooit respek gekry het vir ’n vroutjie eenkeer, was Mev.
McPherson, Rolf McPherson se vrou, ’n lieflike klein Christen.
En ek het gesit, en praat, by ’n ontbyt met een van die Christen
sakemanne en ons het daar gesit en praat, gehad, o, dit was ’n
middagete, was dit. En so, het Broer Teeford vir my gesê, gesê:
“Broer Branham, ek wonder hoekom jy nie na ons toe kom nie.”
’n Lang tyd gelede. En Suster McPherson, sy het uit ’n outydse
Pinksterhuis uitgekom, haar vader en moeder, een van die ou
pioniers van Pinkster.
131 En ek het gesê: “Wel…” Hulle het begin praat oor ’n ander
broer wat ’n groot kerk gevestig het en omtrent almal wat hulle
gehad het van die tempel af weggeneem het, alles wat hy gedoen
het soos hierdie. Ek het gesê: “Wel, dis ’n baie swak kompliment
vir die kerk hier, as hulle soontoe gaan om ’n miljoen-dollar se
kerk te bou en alreeds een hier het wat gebou is.” Ek het gesê:
“Honger kinders eet uit ’n vullisdrom, hulle is honger. Dis al.”
132 En toe ons daaroor begin praat het, het Suster McPherson
opgestaan en sy het gesê: “Rolf, dis waar.” Sy het gesê: “Wat het
ons hier anders as ’n miljoen-dollar se wit olifant?”
133 Ek het gesê: “As julle sal teruggaan na daardie Evangelie
waarvoor Mev. McPherson gestaan het, vir die doop van die

Heilige Gees en die krag van God in plaas van Doktor, Ph.D.,
LL.D., al daardie soort onderrig hier…” Ons het ’n terugkeer
na Pinkster nodig, terug na die Evangelie, terug na die leierskap
van die Heilige Gees. Ja, meneer. Gaan daar uit en sien daardie
vrouepredikers, kortgesnyde hare, allerhande soorte, julle weet
hoe hulle maak.
134 Weet julle wat dit doen? Ek het nou die dag hier in die land
opgegaan, en ek het nog nooit gesien…Ek het ’n vrou hier
oorkant in Los Angeles gesien, ek, nadergegaan om vir haar
te bid, ek het gedink sy was melaats, maar ek het melaatsheid
gesien, nie so gelyk nie, groen onder die oë en alles soos daardie.
Ek…Wat…Ek nooit…Ek het begin naderstap en sê: “Dame,
ek’s ’n sendeling, ek het melaatsheid gesien, ek het pellagra
gesien, ek het alles gesien, ek het nog nooit enigiets soos dit
gesien nie, ek’s ’n prediker, sal jy my vir jou laat bid?” Hier het
nog een nadergekom, net soos sy gelyk en ek het gedink: “Wag
’n bietjie.”
135 Wat was dit? Wel, dis ’n skande! Miskien ’n aantreklike
vrou, maar jy weet jy’s nie veronderstel om soos ’n frats te lyk
nie, daardie een of ander prehistoriese iets, iets ver weg iewers
wat hulle Mars noem, jy’s ’n wedergebore heilige van God, bly
soos God jou gemaak het, reg, baie van daardie Pinkstervroue.
Wanneer ’n vrou dit doen, vals aan die buitekant, weerspieël
dit net aan die buitekant wat aan die binnekant is, dis vals
aan die binnekant. Sy het ’n vals denominasie waaraan sy
vashou in plaas van…Christus behoort haar lewe te vul met
die krag van Sy opstanding, in plaas daarvan, het sy een of
ander mensgemaakte geloofsbelydenis aanvaar. Die buitekant
weerspieël altyd wat aan die binnekant is, die boom word geken
aan die vrugte wat dit dra. O, goeiste!
136 Ek weet julle mag dink ek is krities, maar ek’s nie krities
nie, ek probeer julle net vertel wat die waarheid is. Kyk waar
het dit ons kerke vandag, kyk waar ons is. Wel, ons moeders
sou nie aan so-iets gedink het nie, ons broers sou nie aan so-
iets soos ’n organisasie gedink het nie. Waarom doen…As jy
daar teruggegaan het in sy vroeë dae en iets daarvan gesê het,
sou hulle in jou gesig gelag het, ons sou sê: “ons het uit daardie
braaksel uitgekom, ons het uit daardie rolplek uitgekom, God
het ons uitgeroep.”
137 Ons wil nie teruggaan, soos Israel, weer vir die vleispotte
van Egipte nie, God het ons daaruit gebring, maar ons wou
teruggaan. Ons het teruggegaan, julle kan sien wat ons het,
dieselfde ding wat hulle is, pot kan nie die ketel verwyt
nie. Dis reg. Ses van een en ’n halfdosyn van die ander.
Geloofsbelydenisse en dinge het ons net verdeel. Maar broer, o,
ek kan lank hiermee aanhou, maar laat ons nie dit doen nie.
Kom ek gee julle een goeie nuus: Hierdie is die Jubeljaar. As julle

verstrengel geraak het in daardie soort goed, laat ons terugkeer,
ons het ’n Erfdeel.
138 Die vaders van Pinkster het geveg om die prys te wen, en
het deur bloederige seë gevaar, laat ons nie hierdie blombesaaide
bed van gemak bewandel deur by een of ander organisasie aan te
sluit, en te vestig, te sê: “Prys God, ek’s Pinkster,” nie.
139 Kom ons kry die ondervinding, kom ons keer terug na God,
kom ons gaan terug na Arendkos, kom ons gaan terug na die
leierskap van die Heilige Gees, kom ons gaan terug na die Woord
vanGod, kom ons gaan terug na die vas-en-bid.
140 Wel, die kerk het die straatdienste lankal vergeet, die kerk
het sy lang nagte van gebed vergeet. Wel, hulle kan nie meer vir
vyftien minute bid nie, o, goeiste, en wanneer dit gebeur, is dit
’n formele dingetjie, die helfte van hulle raak aan die slaap. Wel,
dis ’n—dis—dis ’n skande! Hoenders wat Arendkos probeer eet,
jy kan dit nie doen nie, sal nie verteer nie. Dis reg. Julle is nie
Daarvoor gebou nie, julle is nie vir die geharde deel gebou nie,
moet gehard gebou wees, en die enigste manier wat julle dit ooit
kan kry, is om weer gebore te word en julle weg te verander en
terug te kom. Amen. Ja, meneer. Ja, meneer, dis tyd om terug
te keer.

“Terug te keer na wat, Broer Branham? Terugkeer na die
organisasie waaruit ek gekom het?”

Nee, terugkeer na jou Erfdeel, die Erfdeel wat ons Vader vir
ons nagelaat het.

“Hoe het Hy…Watter soort Erfdeel het Hy nagelaat?”

“Bly julle, in die stad Jerusalem totdat julle toegerus is met
Krag van Omhoog.” Dis die Erfdeel.
141 Nie: “Gaan, sluit by hierdie een aan, en gaan sluit by daardie
een aan, gaan sluit by hierdie een aan,” nie. Wag tot die Krag uit
die Hoogte kom. “Hoe lank?” Tot. “Een dag? Twee dae?” Wag
totdat. Moenie een of ander emosietjie, verwarrinkie, aanvaar
nie, wag daar tot jy dood is en begrawe en weer opnuut gebore
is in Christus Jesus, en elke polsslag van jou lewe Jesus Christus
uitpols, tot jy die Lewe van Christus reg in jou—jou lewe kan sien
weerspieël, die pad wat jy volg, ja, meneer, tot jy daardie Krag
kan vind soos wat hulle in die begin gehad het.
142 Terug na ’n Pinkster-Erfenis. Ja, meneer. Dis julle Besitting,
denominasie is nie julle besitting nie, Pinkster is julle Besitting,
nie ’n Pinkster-organisasie nie, julle vaders het uit so-
iets uitgekom, die Pinkster-Ondervinding is julle Besitting.
Ondersoek onsself. Dis blaas van die Basuin: “Watter soort
Basuin?” Die Woord, God se Basuin, die Heilige Gees in
die Woord.

O, die digter het dit regtig reg uitgedruk toe hy gesê het:

Nasies verbrokkel, Israel ontwaak,
Die tekens deur profete voorspel;
Die Heidendae getel, met gruwels beswaard;
Keer terug, O verstrooides na jul eie.
Die dag van verlossing is naby.
Menseharte gee in van vrees;
Word gevul met die Gees, jou lamp geknip en
helder,

143 Vandag, het ons predikers, eties, geleerd, goeie geleerdes,
uitgevat, kan opstaan en nooit beweeg nie, nooit ’n haar uit
plek nie, nooit ’n druppel sweet nie, en net daar staan en praat,
en, o, die artikels van die kerk gee en alles net so mooi, vir
vyftien minute terwyl julle slaap, teruggaan huistoe, en julle
noem julleself Pinksters.
144 Broer, ons het ’n ou geharde agtertangse prediker nodig, wat
sal uitkom met ’n oorpak aan en die preekstoel tref (Halleluja!),
gesalf met die krag van God, hy sal nie vyf minute preek voor
die Gees die kerk sal neem, en dit die res van die aand ver
bo in die hemele is nie, dis arende, hulle sal nie rondpik met
plaaswerfgoed nie, hulle gaan op in die hemele vir hulle Kos.
145 Die blaas van die basuin, ja, meneer, keer terug, verstrooides.
Maar as jy jou erfdeel verkoop het, as jy uitverkoop het en hierdie
dinge gedoen het (Wat sê ek? Keer terug!), as jy by een of ander
sekte aangesluit het wat jou probeer weghou van gemeenskap
met ander broers, verlaat die ding, hierdie is jubeljaar. Amen. Ek
voel godsdienstig. Keer terug. Keer terug! Hierdie is jubeljaar,
moet dit nie laat verbygaan nie. Onthou: Moet dit nie laat
verbygaan nie. As jy uitverkoop het, as jy uitgegaan het in die
wêreld, as jy gesondig het, jy geweet het dat jy eenmaal die
ondervinding gehad het, jy gegaan en aangesluit het waar jy nie
kan gemeenskap hê met die res van hulle nie, jy al hierdie dinge
gedoen het, ek gee nie om wat jy gedoen het nie, as jy ’n seun
is, het jy ’n reg om nou terug te keer, want dis jubeljaar, dis
jubeljaar tyd.
146 Maar as jy iewers agter ’n muur gevestig het, jou naam
neergeskryf en geanker het, heeltemal verhoender geraak het,
gaan daar nie veel met jou gebeur nie, want jy sal dit nooit hoor
nie. Jy sal uitstap en sê: “Wel, ek reken dit was goed, ek het
dit al voorheen gehoor.” Sien? Gaan huis toe, slaap dit af, staan
die volgende oggend op; maar aanklag slaap jy nie af nie, die
Woord van God, jy kan dit nie afskud nie, as jy ’n arend is, het jy
iets gesnap.
147 Hierdie klink ontheiligend, en ek hoop dit…bedoel dit nie
so vir julle nie, maar ek—ek bedoel dit nie self nie. Soos die boer
wat die hen laat broei het, hy het gehad, het nie gehad nie, wel, hy
het nie genoeg eiers gehad om haar te laat broei nie, een gekort,
hy het ’n arend-eier onder dit gesit. Toe daardie arendjie gebore

is, was dit die snaakste ding onder daardie hoenders wat jy al
ooit gesien het, hy’s beslis ’n snaakse voël. So hy…Die ou hen
sou kloek en sy sou eet, en omtrent enigiets, en daardie outjie, dit
was nie ’n dieet vir hom nie, hy—hy kon dit net nie uithou nie. En
hy sou daardie gekloek hoor, die hen. Wat beteken dit? “Ons hou
pastei aandetes, sosiale geleenthede, danse, bunko’s.” Sien? Hy’s
’n arend, hy kon net nie daardie goed verstaan nie.
148 Een dag, het die ou mamma, wat na hom gesoek het, moes
die Jubeljaar vir die kleintjie gewees het, die ou moeder het
oorgekom en sy het geskree, hy het opgekyk, gesê: “Dit klink
reg.” Hy het iets gehoor.

Sy het gesê: “Seun, jy’s nie ’n hoender nie, jy’s ’n arend, kom
daar uit.”

Gesê: “Mamma, hoe kom ek uit?”
149 Gesê: “Klap net jou vlerke, dis jou God-gegewe verlossing.
Jy is ’n arend gebore, jy het ’n erfdeel. Kom hoër op, kom uit
daardie goed uit. Gaan terug!”
150 Hy het vier op vyf klappe gegee, en toe hy het, het hy reg
op ’n paal in die werf gaan sit, reg in die middel van Pinkster-
organisasie. Sy het gesê: “Seun, jy sal hoër as dit moet spring, of
ek kan jou nie kry nie.” Volgende sprong het hy op sy mamma
se vlerke geland en opgegaan in die hemele in. Dis die roepstem
van die dag, broer. Keer terug. Julle is nie hoenders nie, julle is
arende. Keer terug. Ja,meneer. Nou, onsweet dat dit waar is.
151 Nou, die Basuin blaas, Dit blaas, hierdie is die vyftigste jaar.
Julle het gehoor by hierdie ou patriarg vanmôre en deur hierdie
boodskappe wat dit was. Ek sê julle vanaand dat die belofte nou
is, kom ons keer terug. Paulus het in Handelinge gesê, en nee, in
Een Korinthiërs 14:8: “As die basuin ’n onseker klank gee, wie
kan homself voorberei?”
152 Ons het groot manne wat oor die wêreld gaan vandag, al die
kerke wat saam organiseer soos ’n groot politieke masjien, mense
komuit soos een of ander groot regime, komdaarin, en voor jy jou
om kry, neem die Metodiste hulle s’n en gaan in daardie rigting,
en die Baptiste neem hulle s’n en gaan in daardie rigting, en een
weet nie wat die ander een doen nie.
153 Goeie genade, dis nie reg nie. Die basuin gee ’n onseker
klank: “Kom, sluit aan by hierdie geloofsbelydenis, kom, sluit
aan by daardie geloofsbelydenis,” en die Bybel wat iets anders
sê. Ja, meneer, as die basuin nie ’n seker klank gee nie, kan jy nie,
weet waarvoor om jouself op voor te berei nie.
154 Maar wanneer jy die Basuin van God dieWoord van God sien
blaas, en God wat Dit bevestig met tekens en wonders soos Hy
gesê het Hy sou doen, is dit reg. En as die basuin ’n onseker klank
gee, sal die Hoofkaptein nie die oproep bevestig nie. O, broer,
dit was ’n maagvol! Die Hoofkaptein sal nie die oproep bevestig

nie. Want Hy het gesê in Markus 16: “Die hele wêreld; en vir
hulle wat geglo het, sal hierdie tekens volg.” Dis die Hoofkaptein.
“In My Naam sal hulle duiwels uitdryf; met nuwe tale sal hulle
praat.” Halleluja! Dis die oproep. Die Kaptein het gesê: “Ek sal
hulle hierdeur bevestig.” Hy het ook in Johannes 14:12 gesê, die
Hoofkaptein het gesê: “Hy wat in My glo,” nie hy wat sê hy glo
nie: “hy wat in My glo, die werke wat Ek doen, sal hy ook doen.”
Amen. Dis die seker klank.

Hy het gesê om…Daardie Jode, het gesê: “Wel, jy’s ’n mens
wat jouself God maak.”
155 Hy het gesê: “As Ek nie die werke van My Vader doen nie,
moet My dan nie glo nie.” Amen! Laat ons dit hê, ons is ’n kerk.
Glorie! Reg. “Vir hullewat geglo het, sal hierdie tekens volg.”
156 Op-en-af deur Louisiana in ’n perdekarretjie, in ou T-Model
Fordsmet bande vasgedraai met binddraad, het julle vaders gery,
en dit gepreek, teen hierdie leerstellings wat julle daarby gevoeg
het. Kom uit dit uit. Keer terug. Kom terug. Bekeer. Keer terug
na waar julle vandaan gekom het, hierdie is jubeljaar. “Vir hulle
wat geglo het, sal hierdie tekens volg.” Ja, meneer.
157 O, laat ek dit sê! Hierdie word op band opgeneem, ek weet.
Julle ryk Laodicea kerk, het gesê: “Ek ly aan niks gebrek nie.”
Julle weet die Bybel het gesê julle sou so wees, gesê: “Julle is
louwarm.”
158 O, sê julle: “Ons skree en prys God.” O, ja, Israel het dieselfde
gedoen, en so ’n vreeslike fout begaan, en dis nie dit nie. Ek
bedoel daardie brandende ywer van God, niks kan dit stop nie.
Kyk na daardie Hebreërs 11 daar waar net een knik van God
vir daardie patriarge, hulle koninkryke oorwin het, geregtigheid
bewerk het, die bekke van leeus toegestop het, en uit die vuur
ontsnap het, en die dinge wat hulle deur geloof gedoen het na
net een knik van God.
159 Vandag kan God ’n prediker stuur en daardie Woord so hard
hamer as wat hy kan, en ons raak aan die slaap, staan op en loop
uit. Geenwonder julle is ommuur, die kerk is nie. Ek’s…Ekweet
hierdie word op band opgeneem, dit gaan na baie plekke toe,
hierdie, gaan regoor die wêreld, want ons het ’n bande-verkope
reg rondomdiewêreld, gaan na sendings in oorsese velde.
160 En ek bedoel almal. Ja, meneer. Keer terug. Hierdie is die tyd
om terug te keer terwyl die oproep gemaak word. Ja, meneer,
hierdie tekens sal seuns volg, nie slawe nie, nie knegte nie, nie
dienaars nie, maar seuns. “Vir gelowiges sal hierdie tekens volg;
en niemand kan Jesus die Christus noem, behalwe deur die
Heilige Gees nie.” Dis reg. Jy mag sê jy doen, maar die Heilige
Gees moet dit bevestig en dit bewys. Ja, meneer.
161 O, ryk Laodicea met ’n kerk aan die buitekant, Christus
aan die buitekant van die kerk, liewer, wat klop, om te probeer
inkom, gesê: “Ek’s ryk en het aan niks gebrek nie.”

162 Sekerlik, julle het reguit opgekom saam met die Metodiste
en Baptiste, het hulle oortref in getalle, maar waar is daardie
Krag van God wat vyftig jaar gelede geval het? Waar is daardie
ywer wat in die harte van daardie mense gebrand het wat op
die treinspore geloop het en mielies opgetel en dit daarbuite
gemaal het om die Evangelie te bring? Ons laat hulle in hulle
grafte omdraai. Ons bring skande oor ons vaders en moeders
wat geveg het om die prys te wen. En hier is ons in luuksheid in
denominasionele…Het ek genoeg gesê om julle te laat verstaan,
dis terugkeer?

163 God het vyftig jaar gelede Sy uitverkore Kerk uitgetrek
uit daardie denominasies uit. God, trek daardie oorblyfsel uit!
Hierdie is jubeljaar, Hy roep weer. Keer terug, jubeljaar! Vyftig
jaar gelede het God hulle daaruit getrek, en vanaand probeer Hy
dit weer doen. Ons sal môre-aand voortgaan, dis kwart oor. Kom
ons buig ons hoofde.

Nasies verbrokkel, (Christus is oral.) Israel
ontwaak, (Sy’s haar eie volk, het haar eie
geld, haar eie weermag, sy’s in die Verenigde
Nasies.)

Die tekens wat die Bybel voorspel;
Die Heidense dae getel, met gruwels beswaard,
(Atoombomme en alles.)

O, keer terug, O verstrooides na jul eie. (Hierdie
is die jubeljaar.)

Die dag van verlossing is naby,
Menseharte gee in van vrees;
Word gevul met die Gees, julle lampe geknip en
helder,

Kyk op! Julle verlossing is naby.

164 “Keer terug. Keer terug.” Die Heilige Gees roep uit: “Keer
terug!” Ek kan dink daaraan toe Jesus uitgekyk het oor
Jerusalem en Hy geween het, Hy het dit liefgehad, en hulle het
Hom verwerp. En ’n man wat gevul is met die Gees vanaand,
kan uitkyk oor die kerk en mense sien wat behoort te skyn met
die heerlike krag van God, en die Heilige Gees in jou hart huil
trane van berou. Wat het ons gedoen?

165 God het ons geroep, ons vaders vyftig jaar gelede, en ons
het teruggegaan. En julle sien wat dit vir ons gegee het: ’n
skandelike groep onder die naam van Pinkster, mense wat
rook, drink, drie of vier keer getroud, vroue wat hulle hare
sny, grimeer, gebruik hulle…kortbroek, onsedelike klere dra,
alles, hulleself Pinkstersusters noem. Wat ’n skande vir die
Naam van Christus! Wat ’n skande vir Sy Kerk! Geen wonder
Hy sê daar was godslasterlike name in Babilon gevind nie,
organisasie, verwarring, heeltemal opgemors, allerhande soorte

van dit, dat, en die ander. Waar is Christus in die hele ding? Keer
terug, mense.
166 Ek wonder vanaand, terwyl ons ons hoofde gebuig het,
mense wat glo hierdie is die waarheid, dat ons moet terugkeer
gedurende hierdie jubeljaar, dit God se laaste oproep is aan Sy
Kerk, as julle so glo, steek julle hande op na God en sê: “God, ek
wil kom,” steek net jou hand op, sê: “Ek glo dit, ek glo dit,” al
julle arende nou wat weet en glo.
167 Ons Hemelse Vader, U sien hierdie hande, ten minste die
helfte van hierdie gehoor of meer het hulle hande op, en hulle
weet dit is die waarheid. God van die Hemel, stuur die Heilige
Gees, Here. Ek sien die ure word donker, en mense se harte word,
raak koud en formeel, die kerke het verlaat, maar hulle weet nie
wat daardie ywer en liefde en krag is wat hulle vyftig jaar gelede
geken het in die Pinksterbeweging nie, hulle het vir hulleself
klein grotjies gemaak, hulle het vir hulleself mure rondom hulle
gemaak, en hulle kan nie uitkom in die jubeljaar nie, dit was
nooit so nie.
168 En God, U is ’n God wat nie verander nie, U hou Uself
dieselfde die heeltyd, U gebooie kan nie verander nie, elke
besluit is volmaak, daarom, hoef dit nie verander te word nie,
dis volmaak, Dis U Woord. Laat dit wees vanaand, Here, laat
dit wees dat U dienskneg, oral, baie Godsvresende manne, Here,
staan in hierdie dae oraloor die land, en preek: “Keer terug, keer
terug.” Hulle gesigte bloos van skaamte wanneer besoekende
predikers in die kerk inkom en die vroue en die mans sien en die
manier wat hulle doen en optree, en—en predikers wat gevul is
met die Gees, en hulle weet, bloos hulle gesigte. Wat kan hulle
doen? As hulle enigiets daaroor sê, skop daardie organisasie-
stelsel hulle uit.
169 O God, bring daardie arende daar uit, Here, haal hulle
uit daardie kou uit, hierdie is jubeljaar, bring hulle uit na
vryheid en die Heilige Gees. Laat hulle staan, lewe of sterwe.
Ons voorvaders het uit die Metodiste, Baptiste, en Lutherane
uitgegaan, toe geslag na geslag waar hulle hulleself georganiseer,
uitverkoop het. U het U arende uit daardie kamp uitgeroep, uit
daardie plaaswerf uit, Here God, U is dieselfde God vanaand,
roep weer, Here. Dis jubeljaartyd.
170 Gee, Hemelse Vader, dat ons, voor hierdie week sal eindig,
die krag van God sal sien wat weer die groot tekens en wonders
herstel, mag die siekes genees word, die kreupeles wegstap, mag
die verlamdes loop, die blindes sien, die dowes hoor, die dooies
opgewek word, en die krag van God gemanifesteer word in die
harte. Skenk dit.
171 Begin weer ’n herlewing, Here, bring die mense uit hierdie
koue formele dinge uit wat hulle doen, ’n bietjie musiek speel
en dans, wat hulle in die Gees noem, deur die ritme van

die musiek. O God, ’n heilige van God kan op-en-af dans
in die strate, of in ’n kroeg, of enige ander plek onder die
krag van God wanneer hy dans met die Gees, en skree en
God loof. Hulle…Laat hulle anders lewe aan die buitekant,
Here, en U kerk weerspieël wat aan die binnekant daarvan is,
hol, vlak, geloofsbelydenis, denominasie, opgevreet, verkanker,
kwaadaardigheid oral daaroor, dis ’n verrotte sweer, verseker.
172 Ek bid, God, dat U my offer sal ontvang vanaand, soos ek dit
op die goue Altaar lê saammet die Offer, Christus,Wat dieWoord
geleer het. En ek roep uit vanaand, Here, laat U Gees die kerk
weer terugbring. Skenk dit, Vader. Ek vertrou hierdie woorde toe
aanU in die Naam van Jesus Christus. En vertrou hierdie…kerk
toe aan U, ek vertrou hierdie groep mense toe aan U. O Here God,
doen iets vir ons, bid ek, hoor die gebed van U dienskneg. Skenk
dit, Here. Ek vra dit opreg met my hele hart in die Naam van
Jesus Christus. Amen.
173 Het julle Hom lief? Glo julle Hom? Glo julle dis die uur
om terug te keer? Ons is te laat om nou ’n genesingsdiens te
begin. Ons sal dit môre-aand hou. Dis te laat. Ek wil ’n tydjie
hieraan vashou.
174 Dink julle ek’s mal? Ek’s nie mal nie. Ek nie buit-…Ekweet
presies waarvan ek praat, ek weet dis die waarheid. Die kerk
is totaal verrot. Dis reg. Sy moet wedergebore word, sy moet
terugkom na haar Erfdeel, sy moet terugkom na Pinkster, sy
moet terugkom na iets.

O, sê julle: “Ek is Pinkster.”
175 O, broer, ek’s skaamommyself Pinkster te noem, nie as gevolg
van die heilige naam van Pinkster nie, maar as gevolg daarvan
dat ek anders kan wees. Ek wil my eie lewe oorgee, ek wil myself
op God se Altaar sit en sê: “Here, slaan my, en vorm my, en neem
my tot ek anders is as wat ek nou is, maak my U s’n en lei my,
Here. Ek is te veel rondgelei deur diemens, ekwil gelei word deur
God se Gees. Ek bely, hierdie is Pinkster, ek wil weer teruggaan
om ’n herlewing te sien.” Amen.
176 Glo julle dit? Kom ons steek ons hande op en sing, Ek Het
Hom Lief . Gee vir ons ’n akkoord, susters, as julle nou sal. Goed,
steek almal julle hande op en sing so hard as wat julle kan, Ek
Het Hom Lief, en wanneer ons dit doen, kom ons staan op ons
voete. Almal saam nou, getuig dat julle Hom liefhet, kom ons
wees ware Pinksters.

Ek het Hom lief, ek het Hom lief
Omdat Hy my eerste liefgehad het
En my verlossing gekoop het
Op Gólgota’s boom.

177 Nou, kom ons neurie dit. Nou, daar staan ’n Metodis, ’n
Baptis, ’n Presbiteriaan, ’n Pinkster langs jou, kom ons skud
mekaar se hande en sê: “God seën jou, Broer, kom ons keer

terug.” Kom ons sê dit wanneer ons omdraai, skud hande met
almal hierbinne.

Ek…
178 Kom ons sê dit saam: “Kom ons keer terug! Kom ons keer
terug! Kom ons keer terug! Kom ons keer terug!” Broer Holstein
het gesê: “Jy het presies Azusastraat gepreek.” Amen! Kom ons
keer terug!

Ek het Hom lief, (Kom ons steek ons hande op.)
ek het Hom lief

Omdat Hy my eerste liefgehad het
En my verlossing gekoop het
Op Gólgota’s boom.

Die Bloed van Jesus Christus:
O, kosbaar is daardie vloed,
Wat my wit maak soos die sneeu;
Geen ander fontein ken ek,
Niks anders as die Bloed van Jesus.

Ek ken geen organisasie nie, ek skuld niks. Maar ek skuld dit
alles vir Hom.

Jesus het dit als betaal.
Ek’s alles verskuldig aan Hom;
Sonde het ’n rooi vlek gelaat:
Hy het dit so wit soos sneeu gewas.
Ek het Hom lief, (Kom ons prys Hom net soos
ons opsteek ons…) ek het Hom lief, (Dank
U, Vader, dank U.)

(Bid, Here, dat U sal—dat U U Heilige Gees
sal stuur.)…liefgehad…(O God, neem ons
terug, Here, na daardie Ondervinding, stort
uit die Heilige Gees, op ons.)

…my verlossing gekoop het
Op Gólgota’s boom.

179 Terwyl die musiek voortgaan, kom ons hou ons hande op.
Kom ons hê Hom net lief, kom ons prys Hom net. Kom ons bid
op ons eie manier, bid soos julle by die kerk bid. Almal wat
’n vars doop wil hê, steek op, skud julle hande heen-en-weer:
“Ek wil ’n vars doop hê, Here.” O God! Prys Jesus! God, stuur
die Heilige Gees op ons. Neem ons weer terug, Here, na daardie
ondervindings, vergewe ons ons oortredinge, Here, en help ons
om te kom na hierdie kennis van die krag en waarheid van die
Evangelie. Skenk dit, Here.

…verlossing
Op Gólgota’s boom.

180 Net daar waar jy staan, net op jou eie manier, net daar waar
jy staan, prys God net, sê: “God, ek gaan net nou aanvaar, ek
belowe U net nou, dat ek nie sal laat los tot by siel terugkeer na

daardie soort ondervinding nie.” Hoeveel sal dit saam met my
doen? Steek jou hand op. “Ek sal nie laat los nie, ek hou vas aan
die altaar.”

Ek het Hom lief, ek…(“Ek sal bid! Ek sal bid!
Ek sal enigiets doen, Here, bring my terug
na—bring my terug na my erfenis, bring my
weer terug na my regte plek.”)

…my (Prys God!)
En my verlossing gekoop het
Op Gólgota’s boom.

181 O! Geseënd sy die Naam van die Here. O God, stuur Sy krag.
Stuur uit U profete, Here, stuur hulle met die Woord, moenie dat
hulle toegee oor ’n ding nie. Stuur terug na die Bybel, terug na
die Heilige Gees, terug na ’n ywer; rig ’n Kerk op sonder vlek of
rimpel, U het dit belowe, Here, u het dit belowe, ons glo U. Ek
pleit vir elkeen van ons, Here, vir myself ook. Stuur dit, O Here.
Stuur die krag net nou, vul elke hart. Ek bid, Here, dat U vir ons
sal stuur dit wat ons nodig het, Here, watU vyftig jaar gelede hier
uitgestort het in hierdie staat. Stort dit weer uit, O Here God, vul
U skale en stort uit die liefde van Christus in ons harte, en maak
ons daardieKerkwat onsmoetwees, Here, vergewe ons sondes.
182 Ons gaan terug vanaand, Here, as ’n groep mense, ons keer
terug as ’n volk en ’n individu, ons keer terug na ons erfenis, Here,
die doop van die Heilige Gees. God Almagtig, U het dit belowe,
eer dit, Here, eer UWoord, bid ek in Jesus’ Naam.

Ek…(O God, O God, heiligheid, geregtigheid,
God se erfenis, erf die lofprysinge van Sy
mense.)

…my verlossing
Op Gólgota’s…

183 Terwyl julle bly staan, wil ek hê hierdie dierbare ou patriarg
van die geloof…Die ding waarvan ek gepraat het, Broer, dis die
dinge waarvoor julle baie jare gelede geveg het.

[Die broer sê: “Absoluut.”—Red.]
Die kerk behoort terug te komdaarnatoe, sê jy nie, Broer?
[“Ons het weggekom van…Om die beweging te red, moet

ons terugkeer.”]
Amen.
[“Ons het die pad gevolg van al die ander denominasies,

dit was goed aan die begin, wonderlik, en stap-vir-stap het
hulle geval in die kloue van masjienerie wat van mensgemaakte-
genialiteit was. Ons moet terugkeer na die Gees, ons moet
terugkeer.”]

Hoor die uitroep van daardie kosbare ou heilige uit sy hart
uit, met trane wat teen sy gesig afloop, hy weet dat daar siele wag
daar oorkant die altaar.

184 Jesus sal eendag kom. Ek hoop en bid dat God manne sal
oprig, hier, en vroue wat sal terugkeer, wat sal terugkeer ongeag
van alles. Keer terug! Dis jubeljaar! Kom uit hierdie meganisme
uit, julle kan nooit enigiets vir God daarbinne bereik nie, julle
bereik dit net vir ’n organisasie. Kom ons kom uit en bereik vir
God, en jy kan dit net doen met Sy Meganisme, die Heilige Gees,
Dis Wat vir ons gegee is. God seën julle. 

